ޔައުމިއްޔާ
މާލިއްޔަތު ކޮމިޓީގެ 2 ވަނަ ބައްދަލުވުން. (23.03.2010)

ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ މި އަހަރުގެ ފުރަތަމަ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް އަޅުގަނޑު މަރުޙަބާ ދަންނަވަން. އިއްޔެގެ ޖަލްސާ އަކީ މުޤައްރިރަކު ހޮވުމަށް ބޭއްވުނު ޖަލްސާ އެއް ކަމަށް އަޅުގަނޑު ބަލާފައި މިއަދުގެ ޖަލްސާ އަކީ ފުރަތަމަ ޖަލްސާ ކަމަށް މި ބަލަނީ. އާދެ، މިއަދުގެ ޖަލްސާ ގައި އަޅުގަނޑު މި އޮތީ މި ވަގުތު މާލިއްޔަތު ކޮމިޓީ އަށް ބަލަންވާނެ ކަމަށް ފެންނަ މައްސަލަތަކުގެ ލިސްޓެއް ތައްޔާރުކޮށްފައި. އާދެ، ތަރުތީބު އަޅުގަނޑު ދެން ހަމަ ކޮށްލާފައި މި އޮތީ. އެހެންވީމާ، ތި ބޭފުޅުން މި ތަރުތީބު އިސްފަސް ކުރައްވަން ބޭނުންފުޅު ވާ ކަމަށް ވަންޏާ އެ ކަންތައް ކުރެއްވިދާނެ. މީގެ ފުރަތަމަ އައިޓަމަކަށް މި އޮތް ކަމަކީ މިހާރު ވެސް ވަގުތު ފާއިތުވެފައި އޮތް ކަމެއް. އެއީ އޮޑިޓު ޤާނޫނުގެ 16 ވަނަ މާއްދާގައި ވާ ގޮތުގެ މަތިން އޮޑިޓު އޮފީހުގެ ސާފު އޮޑިޓެއް ކުރުމަށްޓަކައި އޮޑިޓަރަކު ޢައްޔަން ކުރުމަކީ ފެބުރުއަރީ މަހުގެ ނިޔަލަށް ނިންމަންޖެހޭ ކަމެއް. އެހެންވީމާ، އަޅުގަނޑުމެން މިދިޔަ އަހަރު ނިންމާލީ މިކަން ނުކުރެވި. އެހެންވީމާ، އަޅުގަނޑުމެން އެބަޖެހޭ އެ ކަންތައް އަވަހަށް ކޮށްލަން. ދެން ހުރި ހުރިހާ ކަމަކީ ކުރެވިދާނެ ކަންތައްތައް އަޅުގަނޑުމެން ބޭނުންވާ ތަރުތީބަކުން. އެހެންވީމާ، އަޅުގަނޑު މި އެޖެންޑާ އާ ދޭތެރޭގައި އެއްވެސް ކަހަލަ ކޮމެންޓެއް އޮތް ބޭފުޅަކު ނަމަ ފުރުޞަތު އަރުވަން. ފުރުތަމަ ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އިދާރީ ނުކުތާ އެއް. އަޅުގަނޑަށް ރަނގަޅު އިދާރާ އިން އެޖެންޑާ ޖަލްސާ އޮތުމުގެ ކުރިން ފޮނުވާލަން އަޅުގަނޑުމެންނަށް. އޭރުން އަޅުގަނޑުމެންނަށް ވާނުވާ އެނގޭނީ. އެހެންނޫނީ އަޅުގަނޑުމެން އަންނައިރު މި އޮންނަނީ ނޭނގި. ދެން ގަވާއިދުގައި ވަރަށް ކަންތައްތައް އެބާ އޮވޭ. އެހެންނަމަވެސް ބައެއްފަހަރު ނުވޭ. ދެން އަޅުގަނޑަށް ފާހަގަކުރެވޭ. އެހެންވީމާ، އިދާރީ ނުކުތާއެއްގެ ގޮތުން އެ ނުކުތާ ދަންނަވާލީ. ދެން އަނެއްކަމަކީ ކުރީގައި މިދިޔަ ފަހަރު ވެސް އަޅުގަނޑު ތަކުރާރުކޮށް ދަންނަވަ ދަންނަވާ ވެސް ނުހިނގި ކަމެއް މާލިއްޔަތު ކޮމިޓީ އިން ވެސް ދެ ކޮމިޓީ އެއް ގަޑިއެއް ގައި ހިނގާ ކަންތައް ރަނގަޅެއް ނުކުރެވުނު. އެހެންވީމާ، އަޅުގަނޑު މި ފަހަރު ރިޔާސަތަށް ހަމަ ވަރަށް ބޮޑަށް އެދެން މި ކަހަލަ ކަމެއް ދިމާވެއްޖެއްޔާ އެކަން ހައްލުވާނެ ގޮތެއް ހަމަޖައްސަވައި ދެއްވުމަށް. ޝުކުރިއްޔާ.
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އެޖެންޑާ ތަރުތީބުކޮށް ނިންމުމަށްފަހު އަޅުގަނޑު އެ ގޮތަށް އަންގަމުން ގެންދާނަން. ދެން ތި ވިދަޅުވި ކަންތަކަށް އަޅުގަނޑު ހައްލެއް ހޯދާނަން. އެކަން އެ ގޮތަށް މި އަހަރު ވެސް ދިމާވާ ކަމަށް ވަންޏާ. ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

ޝުކުރިއްޔާ ޢިއްޒަތތެރި މުޤައްރިރު. އަޅުގަނޑު ހިތަށް އަރަނީ އެޖެންޑާގެ 1 ވަނަ އައިޓަމާއި 2 ވަނަ އައިޓަމާ މިހާރު ނަގަމާތޯއޭ. އަޅުގަނޑަށް ގަބޫލުކުރެވޭ ގޮތުން ވެއްޖެއްޔާ އޮޑިޓަރ ޖެނެރަލްގެ އޮފީސް އިންޑިޕެންޑެންޓު އޮޑިޓަރަކު ލައްވާ އޮޑިޓުކުރުމުގެ ކަންތައް ނިންމަންޖެހޭ. ދެން އަޅުގަނޑުމެންނަކީ އެހެން މީހުންގެ މައްޗަށް ޤާނޫނު ހަދައިގެން ޤާނޫނު ހިންގަން ތިބޭ ބަޔަކަށް ވާއިރު އަޅުގަނޑުމެންގެ މައްޗަށް ޤާނޫނުއަސާސީގައި ލާޒިމު ކުރާ ކަމެއް ދެއްތޯ މިއީ އޮޑިޓު ބަޔާނެއް ހުށަހެޅުން. މާލީ ބަޔާނެއް ހުށަހެޅުން. އެހެންވީމާ، އޭގެ ފޯމެޓެއް ނިންމަން އެބަޖެހޭ. މިދިޔަ އަހަރު ހުސްވެގެން ދިޔައީ. އަދި އަޅުގަނޑުމެންގެ މަސައްކަތަށް އެއް އަހަރު ނުވިޔަސް، ފިޒިކަލް އިޔަރ އެއް ނިމިގެން އެ ދިޔައީ. އެހެންވީމާ، އެ ފޯމެޓު އަޅުގަނޑުމެންގެ ތެރޭގައި ވާހަކަދައްކާލާފައި އަޅުގަނޑަށް ފެނޭ ރައްޔިތުންގެ މަޖިލީހުގެ ހުރިހާ މެންބަރުން ޤާނޫނުއަސާސީގައި ބުނާ ގޮތަށް އަމީންޢާއްމަށް ހުށަހެޅުމަށްޓަކައި މި ފޯމެޓު ނިންމަން. އޭރުން ދެން އަޅުގަނޑުމެން މެންބަރުން ނަށް ވެސް އެ ފޯމެޓުގައި އެ ރިކުއަރ ކުރާ މަޢުލޫމާތު އެ ފޯމެޓަށް ނޫނިއްޔާ އެ ސްޓައިލަށް އެއްކުރެއްވުމުގެ މަސައްކަތް ވެސް ކުރެއްވޭނީ އޭރަށް. އެހެންނޫނިއްޔާ އަޅުގަނޑަކަށް ހިއެއް ނުވޭ ދުވަސްތަކެއް ނަގައިގެން ނޫނިއްޔާ އެ ސްޓައިލަކަށް މަޢުލޫމާތު އެއްކުރެއްވޭނެ ކަމެއް ވެސް. މިދެންނެވީ އެ ބޭފުޅުންގެ މިލްކިއްޔާތުގައި ހުރި އެއްޗެހީގެ ލިސްޓެއް ނަންގަވާ، މި ހުރިހާ ސަކަރާތެއް ޖަހަން ވަގުތު ބޭނުންވާނެހެން އަޅުގަނޑަށް ހީވޭ. އެހެންވީމާ، އަޅުގަނޑަށް ފުރަތަމަ އައިޓަމާއި 2 ވަނަ އައިޓަމާ މިހާރުން މިހާރަށް، މިދެންނެވީ މި ޖަލްސާގައި ވެސް ނިންމާލެވޭތޯ މަސައްކަތް ކުރަން ފެނޭ. ދެން އޭގެފަހުން އެހެން އެއްޗެހިތައް ތަރުތީބުކޮށްލެވިދާނެ ކަންނޭނގެ އެހެން ނަމްބަރުތައް. 
ރިޔާސަތުން ވާހަކަދެއްކެވުން:

އަމީންޢާއްމު އެބަ އޮތް އެ މައްސަލަ ފޮނުއްވާފައި އޭގެ ފޯމެޓަކާ އެކު. އެހެންވީމާ، އަޅުގަނޑުމެންނަށް އެ މާލީ ބަޔާނުގެ ކަންތައް އެޖެންޑާ ކޯށްލެވިދާނެ. ދެން އެޖެންޑާ އައިޓަމް 2 އާއި 3 އަކީ ވަރަށް ކޮމްޕްލެކްސް އިޝޫ އިނގޭތޯ. އޭގައި އެބަހުރި 150 ސަފުހާއެއްހާ މަޢުލޫމާތު ދިރާސާކޮށް، އެއްގޮތްކޮށް މި ކަހަލަ ކަންތައްތައް ކުރަން. އާދެ، 3 އާއި 4 އާ އިނގޭތޯ. އަޅުގަނޑުގެ ފައިލުގައި މި އޮތީ އެހެން ކޮޕީއެކޭ އެއީ އެ ވާ ގޮތަކީ. 3 އާއި 4 އާ. އެ އަޅުގަނޑަކަށް ހިއެއް ނުވޭ ފުލްކޮމިޓީގައި މަސައްކަތް ކުރެވިދާނެ ކަމަކަށް. އެހެންވީމާ، ސަބްކޮމިޓީ އެއް ކަންނޭނގެ ނަގަންޖެހޭނީ. އެހެންވީމާ، ވިދޅުވި ގޮތަކަށް 1 އާއި 2 ގެ މައްސަލަ ހައްލުކޮށްލެވިދާނެ. އެހެންވީމާ، އަޅުގަނޑު އެ ގޮތަށް ކުރިއަށް ގެންދަންތޯ. ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އެޖެންޑާ އާ ބެހޭ ގޮތުން ދަންނަވާލަން އޮތީ، މިހާރު އޮޑިޓު ޤާނޫނުގެ 16 ވަނަ މާއްދާ ގައިވާ ކަންތައް ކުރިއަށް ގެންދަން. ދެން 2 ވަނަ ނަމްބަރު އަޅުގަނޑަކަށް ނުފެނޭ އަދި އެހާ އިސްކަން ދޭންޖެހޭ ކަމަކަށް. އަދި އަޅުގަނޑަށް ރިޔާސަތުން ފާހަގަކޮށްދެއްވައިފިއްޔާ ވަރަށް ރަނގަޅު، އަދި އަޅުގަނޑަކަށް ނޭނގެ އަޅުގަނޑުމެންނަށް އެ މެންޑޭޓު ލިބެނީ ކޮންދިމާއަކުން ކަމެއް. އެހެންވީމާ، އަޅުގަނޑުގެ މަޢުލޫމާތުގެ ކޮށިކަން ހުރުމާ އެކު އަޅުގަނޑު ބޭނުން ސާފުކޮށްލަން އެ ކިހިނެއްތޯ. 76 ވަނަ މާއްދާގައި މި އޮންނަނީ ކޮންމެ މެންބަރަކު ކޮންމެ އަހަރަކު އެއްފަހަރު މިލްކިޔާތުގައި ވާ މުދަލާއި ފައިސާގެ ހިސާބު، އަރަންޏާއި ދަރަނި ހާމަކޮށް ތައްޔާރުކޮށްފައިވާ ބަޔާނެއް އަމީންޢާއްމަށް ހުށަހަޅަންވާނެ އެވެ. އަދި މިގޮތުން ދޭ މަޢުލޫމާތުގައި އެ މީހަކު އަދާކުރާ ވަޒީފާގެ ޒިންމާ ހިމަނަންވާނެ އެވެ. މާލިއްޔަތު ކޮމިޓީން މިކަން ކުރަންޖެހޭ ކަމަކަށް އަޅުގަނޑަކަށް ފާހަގައެއް ނުކުރެވޭ. އެހެންނަމަވެސް އަޅުގަނޑަށް އާ ގަވާއިދަށް އެހާ ބޮޑަށް އަހުލުވެރި ނުވުމާ އެކު ރިޔާސަތުން އެކަން ހިމަނުއްވާފައި އޮތީ ކިހިނެއްތޯ. 3 ވަނަ ނުކުތާއެއްގެ ގޮތުން އަޅުގަނޑު ދަންނަވާލަން ބޭނުންވަނީ ރާއްޖޭގެ ކުދި އަދި މެދު ފަންތީގެ ވިޔަފާރިތަކަށް ފައިސާ ނުލިބި ގިނަ ވިޔަފާރިތަކެއް ހަލާކުވަމުން އެބަދޭ. އެހެންވީމާ، މޯލްޑިވްސް މަނިޓަރީ އޮތޯރިޓީގެ ގަވާއިދުތަކާއި މިހާރު ބޭންކިންގެ ކަންތައް ހުރި ގޮތުން ކުދި ވިޔަފާރިތައް، ޚާއްޞަކޮށް އެއްމިޔަން ރުފިޔާ އިން ދަށުގެ. އަޅުގަނޑު އޮންނާނެ ޕެޓިޝަނެއް ވެސް ހުށަހަޅާފައި މަޖިލީހަށް ވެސް މިދިޔަ ދައުރުގައި ވެސް. އެހެންނަމަވެސް އެ ކަމެއް ވެސް ކުރިއަކަށް ނުދޭ. އެހެންވީމާ، އަޅުގަނޑު ދަންނަވާނީ 2 ވަނަ ނަމްބަރެއްގެ ގޮތުން ކުދި އަދި މެދު ފަންތީގެ ވިޔަފާރި ވެރިންނަށް ކީއްވެގެންތޯ މާކެޓަށް ކުރެޑިޓު ނުލިބިގެން އުޅެނީ. އެކަމަށް އަޅުގަނޑުމެން މަޖިލީހުންނާއި ކޮމިޓީން ކުރެވޭނީ ކޮންކަމެއްތޯ ބަލާ، 2 ވަނަ ނުކުތާ އަކަށް އެކަން ހިމަނަން އަޅުގަނޑަށް ފެނޭ. އަދި 2 ވަނަ ނަމްބަރުގައި ވާ ވާހަކަ އެޖެންޑާ އިން އުނިކުރަން ފެނޭ. އަޅުގަނޑު ދެކޭ ގޮތުގައި އެއީ އަޅުގަނޑުމެން ކުރަންޖެހޭނެ ކަމެއް ކަމަކަށް އަޅުގަނޑަކަށް ނުފެނޭ. އެހެންވީމާ، އެ ވާހަކަ ދަންނަވާލީ. ދެން އަޅުގަނޑު ދަންނަވާލަން ބޭނުންވަނީ ރައީސް. އަޅުގަނޑުމެން މިހާރު މި ދައްކަނީ އެޖެންޑާ ތަރުތީބު ކުރަންތޯ ނޫނިއްޔާ އެޖެންޑާގެ  ސަބްސްޓެންސަށްތޯ. އެހެންވީމާ، އެ ގޮތަށް އެޖެންޑާގެ ސަބްސްޓެންސަށް ވާހަކަ ދައްކަންޏާ އެބަހުރި ވަރަށް ބައިވަރު. އެހެންވީމާ، 2 ވަނަ ނަމްބަރު އަޅުގަނޑަށް ފެނޭ މިދެންނެވި ނުކުތާ، މިހާރު 2 ގައި އޮތް ނުކުތާ އުނިކުރަން އަޅުގަނޑަށް ފެނޭ. އަދި މި ވަގުތުން ވަގުތަށް ލިބުމާ އެކު އަޅުގަނޑަށް ވިސްނާލާ ތަރުތީބެއް ދަންނަވަން އެނގޭނީ ތަންކޮޅެއް ފަހުން ކަމަށް އަޅުގަނޑު ދަންނަވަން. 
ރިޔާސަތުން ވާހަކަދެއްކެވުން:

އާދެ، ފުރަތަމަ ނުކުތާއަކަށް އަޅުގަނޑަށް ފާހަގަކުރެވުނީ މިހާރު މާލިއްޔަތު ކޮމިޓީގެ މެންޑޭޓުގެ ތެރޭގައި ހިމެނޭނެ ކަމަށް ފެންނަ މިހާތަނަށް މަޖިލީހަށް އައިއްސަ ހުރި މައްސަލަތަކުގެ ލިސްޓެކޭ މިއީ. ދެން އެ ތަރުތީބުކުރުމުގެ މައްސަލަ އަސްލު އިޝޫ އަކީ. ދެން ޙަމްޒާ ކުދި ވިޔަފާރިތަކުގެ ކުރެޑިޓުގެ މައްސަލަ ކަމަށް ވަންޏާ އަޅުގަޑަށް ފެންނަނީ އެ މައްސަލަ ހަމަ ބްރީފިންއަކާ އެކު ފޮނުވާލަން. އޭރުން އަޅުގަނޑުމެންނަށް އެޖެންޑާ ވެސް ކޮށްލެވިދާނެ އޭތި. އެހެންނޫނިއްޔާ އަނގަބަހުން މިތާ ކޮންމެ ބޭފުޅަކު ވިދާޅުވާ ކޮންމެ އެއްޗެއް އެޖެންޑާ ކުރަން ވެއްޖެއްޔާ ވަރަށް ދަތިވާނެ. ދެން އަޅުގަނޑުމެންނަށް މެންޑޭޓުގެ ތެރެއަށް 2 ވަނަ އައިޓަމު މި ވަންނަނީ ގަވާއިދުގެ 56 ވަނަ މާއްދާގައި މި ކަން މިވަނީ އަމީންޢާއްމަށް ހުށަހެޅުމަށް ބުނެފަ. ދެން އަމީންޢާއްމު އެ ތައްޔާރު ކުރައްވާފައި މަޖިލީހުގެ ރައީސަށް ފޮނުއްވީމާ، މަޖިލީހުގެ ރައީސް ބޭނުންފުޅު ވަނީ މާލިއްޔަތު ކޮމިޓީން އެ ފޯމެޓު ބަލާ އެޕްރޫވު ކޮށްދޭން. އެ އަސްލު މި އިޝޫ މި ވެފައި އޮތް ގޮތަކީ. އެއީ އަމީންޢާއްމު ތައްޔާރު ކުރައްވާފައި އޮތް ފޯމެޓަކީ އޮޑިޓަރ ޖެނެރަލް ބޭނުންފުޅު ވެގެން ޖުޑީޝަލް ސަރވިސް ކޮމިޝަނަށް ފޮނުއްވައިގެން ޖުޑީޝަލް ސަރވިސް ކޮމިޝަންގެ ތެރެއިން އެ ކޮމިޝަނުގެ މެންބަރެއްގެ ހައިސިސްޔަތުން ރައީސަށް ވެސް ފެނިވަޑައިގެންފައި އޮތް އެއްޗެއް. އެހެންވީމާ، އޭތީގެ އެކްސްޓެންޓާއި އޭތީގެ ފުންމިނާއި އެއްޗެހި ބޮޑުކަމުން އޭތި ލުއިކޮށްދޭން އެދިވަޑައިގަންނަވަނީ މި ކޮމިޓީގެ ފަރާތުން. އެހެންވީމާ،  2 އާ ދޭތެރޭ މި ޚިޔާލު ތަފާތުވަނީ. ޙަމްޒާ ބޭނުންފުޅު ވަނީ އުނިކުރައްވަން. މިކަމަކީ ކުރަންޖެހޭ ކަމެއް. މިކަން ނުކޮށް ނުވެސް ވާނެ. އަޅުގަނޑުމެންނަށް މިއާ ދޭތެރޭގައި އަލުން ވިސްނިދާނެ. 
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑު ދަންނަވާލަން އުޅުނީ މިއަދުގެ ނިންމުމެއް ކަމަށް ނުހެއްދެވިއްޔާ އަޅުގަނޑަށް ވަރަށް ރަނގަޅޭ ކުދި ލޯނާއި ފައިސާ ނުލިބެނީ ކީއްވެގެންތޯ ބެލުން. އަޅުގަނޑަކަށް ކޮމްފަޓަބުލް އެއް ނޫން މަނިޓަރީ އޮތޯރިޓީ އާއި ދިވެހިރާއްޖޭގެ ބޭންކުތަކުގައި ސަރިކުލޭޓު ކުރާ ފައިސާ އެ ސަރިކުލޭޓު ކުރާ މިންވަރަކަށް ގޮތްތަކެއް ކަނޑައެޅުމަކީ މާލިއްޔަތު ކޮމިޓީގެ ކަމެއް ނޫން. ރައްޔިތުންގެ މަޖިލީހުގެ ޒިންމާ އެއް ނޫން އަޅުގަނޑަށް ގަބޫލުކުރެވޭ ގޮތުން. އެ ތަނުގައި ގޯހެއް އުޅޭ ކަމަށް ވަންޏާ އެމް.އެމް.އޭ ގައި ގަވާއިދާ ޚިލާފަށް ގޯހެއް ހިނގާ ކަމަށް ވަންޏާ އޭޒް އަންބުޓްސްމަން ގެނެއްސަ ސާފުކުރެވިދާނެ. އަޅުގަނޑުމެންނަކީ ކަރަންސީ ރެގިއުލޭޓު ކުރަން ތިބި ބައެއް ނޫން. އެހެންވީމާ، ޙަމްޒާ އެ ވިދާޅުވާ ޕެޓިޝަނެއް ގެންނަވައިގެން އަޅުގަނޑުމެން ޑިސްކަސްކޮށްލާފައި އަޅުގަނޑުމެން ގޮތެއް ނިންމަން އެންމެ ރަނގަޅު ކަމެއް ކަމަށް އަޅުގަނޑަށް ފެންނަނީ. އަޅުގަނޑަކަށް މިހާރުން މިހާރަށް ގަބޫލެއް ނުކުރެވޭ ކަރަންސީ ސަރކިއުލޭޝަން ވަކި ވަރަކަށް ހުރެގެންނެއް އެއަކަށް ވަކި ލޮމިޓޭޝަނެއް އަޅުގަނޑުމެންނެއް، ނޫނިއްޔާ ވަކި ގޮތަކަށް އެންހޭންސް ކުރަން އަޅުގަނޑުމެންނަށް އެންގިދާނެ ކަމަކަށް. އެއީ ޑިސްކަޝަނަކަށް ގެންނެވިޔަސް އަޅުގަނޑަށް އެންމެ ރަނގަޅު. އަޅުގަނޑަށް ރަނގަޅީ މިއަދުގެ ނިންމުމެއް ކަމަށް އެ ނުހެއްދެވިއްޔާ. 
ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު ކުރިއަށް މިދަނީ އިނގޭތޯ ފުރަތަމަ އައިޓަމް ނިންމާލުމައިގެން. ރިޔާޟު ރަޝީދު.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި އެޖެންޑާގެ 2 އާ ބެހޭ ގޮތުން އަޅުގަނޑު އެއްޗެއް ދަންނަވަން ބޭނުންވަނީ. ސަރުކާރުގެ އެއްވެސް ބަޖެޓެއް ބަލަހައްޓާ ބައެއް ނޫން މި ރައްޔިތުންގެ މަޖިލީހުގެ މެންބަރުންނަކީ. ދެން ކޮން ފާޑުފާޑު ފޯމެއް ހަދައިގެން މި ތަނަށް ގެންނަން މި އުޅެނީ. މި ކަމެއް ނުވާނެ. އެ މެންބަރަކަށް ފެންނަ އެއްޗެއް ދިނީމަ ނިމުނީ މި ތަނަށް. އަމިއްލަ އަށް ފޯމެޓު ހަދައިގެން ފާޑުފާޑުގެ އެއްޗެހި މި ތަނަށް ގެންނަން ހަދާނެ ކަމެއް ނެތް. އޮޑިޓަރ ޖެނެރަލް ދީފައި އޮންނަ ފޯމަކާ އެއްގޮތަކަށް ކޮންމެހެން ނުޖެހޭ މިތާ މި ކަންތައް ކުރާކަށެއް ވެސް.  އަނެއްކޮޅުން މިއީކީ ދައުލަތުގެ އެއްވެސް ފައިސާ އަކާ ހަވާލުވެގެން އުޅޭ ބައެއް ނޫން. ޤާނޫނުއަސާސީ ގައި އެހެން ލިޔެވުނަތީވެ އެކަން ކުރަންޖެހެނީ. އެހެންވީމާ، އެ މީހަކަށް އެކަން ކުރާނެ ގޮތެއް. އެހެންވީމާ، މި ކޮމިޓީ އަށް ނިންމިދާނެ މިކަންކުރާނީ މިހެނޭ. އެހެންކިޔާފައި ލާން ގެންގުޅޭ ޖަންގިޔާތަކަށް ދާންދެން ގުނާފައި ފޮނުވާ ގޮތަށް. މިހެނެއް ނުހެދޭނެ އެއްޗެއް. މިގޮތަށް ޑުރާފްޓު ކޮށްގެން އެއްޗެއް އަންނައިރު ވެސް މި ކޮމިޓީގެ މުޤައްރިރުގެ ޒިންމާއެއް ބެލުން އެއީ. މީގައި އޮތީ ކޯޗެއްތޯ. އެހެނެއް ނުހެދޭނެ. ކޮންލާރި އެއް. އެއްވެސް ލާރި އެއް އަތުގައި އޮތް ބައެއް ވެސް ނޫނޭ މި އެއް. ދޭ މުސާރަކޮޅު ވެސް މަސް ނިމޭއިރު މި އޮންނަނީ ދާއިރާގެ މީހުންނަށް ދީ ހުސްވެފައި އޮންނަނީ. ދެން ކޮން ސަކަރާތެއް ޖަހަން މިކަން ކުރަން މި އުޅެނީ. މިހާރު ޤާނޫނުއަސާސީ މިހާރުން މިހާރަށް އިޞްލާޙު ކުރަންވީ. މި ކަމެއް ނުކުރެވޭނެ. އަނެއްކޮޅުން އޮޑިޓަރ ޖެނެރަލްގެ ފޯމެޓަކާ އެއްގޮތަށް މި ކަންތައް ކުރާކަށެއް ނުޖެހޭނެ. މި ކަންތައް ކުރަންޖެހޭނީ ވަރަށް ލުއި ގޮތަކަށް. މިއީ ނަމަކަށް ކުރަންޖެހޭ ކަމެއް. މީގެ ތަފްޞީލެއް ނުދޭނަން. ނުދޭނަން އެއްގޮތަކަށް ވެސް މިތަނުން ނިންމިޔަސް އަޅުގަނޑުގެ އެކައުންޓުގެ ސްޓޭޓުމެންޓެއް ނުދޭނަން. ކޯޗެއް ހަދަންވެގެން މި އުޅޭނީ. ނުހެދޭނެ މިހެންނެއް. މިވާހަކަ ލިޔެފައި ފޮނުވައިގެން ވެސް ނުވާނެ މި ތަނަކަށް. ސްޓޭޓުމެންޓު ހޯދާކަށް. މި ކޮންކަހަލަ ވާހަކަ އެއް މި ދައްކަނީ. މިއީ މި ތަނުގެ ލާރި ޖަމާކޮށްގެން އުޅެނީކީ ނޫނޭ އެކައުންޓަކަށް. ލާރި ދީފައި އޮތްނަމަތާ. އަނެއްކާ އަޅުގަނޑުމެންނަކީ އެއްވެސް މިނިސްޓްރީ އަކާ ހަވާލުވެގެން ހުރި މީހެއް ނޫން، ދައުލަތުގެ އެއްވެސް އާމުދަނީއެއްގެ އެއްވެސް ޒިންމާ އެއް އޮތް މީހެއް ނޫން. އެހެންވީމާ، ނުޖެހޭނެ މި ކަންތައް ކުރާކަށެއް. މި އެންމެ ފުރަތަމަ އަމީންޢާއްމު ވަރަށް ބޮޑަށް ކުށްވެރިވެއްޖެ މި ކަންތަކާ. އަމީންޢާއްމާ ސުވާލު ވެސް ކުރަންޖެހޭނެ. މި ކަހަލަ އެއްޗެހި ފޮނުވައިގެން ވެސް ނުވާނެ. ފޮނުވީމަ ވާ ގޮތަކީ މީގައި އަތުގައި ލާރި އެއް ނެތް މީހުން ވެސް ބޭނުންވާނެ މީގައި ސްޓޭޓުމެންޓުގައި، މިސާލަކަށް އަޅުގަނޑުގެ ސްޓޭޓުމެންޓު ހޯދަން ބޭނުންވެދާނެ ނޫނިއްޔާ ނާޒިމުގެ ސްޓޭޓުމެންޓު ހޯދަންބޭނުންވެދާނެ. މި ކޯޓު އަމުރެއް ނެރެގެން ސްޓޭޓުމެންޓެއް ލިބޭނީ. އެހެންވީމާ، މި ފޯމުގައި ލިޔަންޖެހޭނެ ކޯޓު އަމުރެއްގެ ދަށުން ހޯދާ ސްޓޭޓުމެންޓެކޭ މީގައި އެޓޭޗު ކުރެވޭނީ. އެހެންވީމާ، މި ކަހަލަ ހަރުދަނާ ގޮތަކަށް މި ކަންތައް ކުރަންޖެހޭނީ. އެއްގޮތަކަށްވެސް ޤާނޫނުއަސާސީ ގައި އެހެން ލިޔެފައި އޮތީތީ. އަނެއްކާ އަޅުގަނޑުމެން ކީއްވެތޯ އޮޑިޓަރ ޖެނެރަލަށް ރިޕޯޓު ކުރާ ގޮތަށް ޤާނޫނުއަސާސީގައި ލިޔެފައި ނެތީ. އެއީ އަޅުގަނޑުމެން ނަމަކަށް ކުރަންޖެހޭ ކަމަކަށް ވާތީ. ކޮންމެހެނެއް ނުޖެހޭ ގޭގައި ހުރި ހުރިހާ އެއްޗެއްސެއް އަގުމަގުކޮށްގެންނެއް މި ތަނަށް ގެންނާކަށެއް. ނުޖެހޭ ސަބަބު އަޅުގަނޑު މިދެންނެވީ. އެހެންވީމާ، އެކަހަލަ ކަންތައްތައް އެކަންކުރަން ދޫކޮށްލަންޖެހޭނީ ފޯމެއް ހަދާފައި ފޯމުގައި ބުނަންވީ، މީ ކޯޗެއް. މި އެއްވެސް އެއްޗެއް، މުސާރައިގެ ބާކީ އެއްވެސް އެއްޗެއް އޮވެއްޖެ ކަމަށް ވަންޏާ އެ ކަމެއްގެ ތަފްޞީލު ދެވިދާނެ. އެކަމަކު މުސާރައިގެ ބާކީ ނެތިއްޔަކާ ނުޖެހޭނެ މި މަޖިލީހަކަށް އެ ދޭކަށެއް. އެ ވާހަކަ ބުނެފައި އެ އޮތީ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

މުޤައްރިރު އަޅުގަނޑަށް ވަރަށް ރަނގަޅު އެ އެޖެންޑާ އައިޓަމެއް ނިމުނީމާ އެ އެޖެންޑާ އައިޓަމެއް ނިމުނު ކަމަށް އަންގަވާލަ ދެއްވިއްޔާ. މިހެން މިދެންނެވީ އަޅުގަނޑަށް ދެން ބައެއް ބޭފުޅުން ސަބްސްޓެންސް ވާހަކަ ދައްކަވާ އިރު ވެސް ތިހެން މަޑުކޮށްލައްވައިގެން އިންނަވާތީ. ވަގުތަކީ ވަރަށް މުހިއްމު ކަމެއް. މިހާރު އަޅުގަނޑު ދަންނަވާލަން ބޭނުންވަނީ ދެންމެ ޔާމީން އެ ވިދާޅުވި ވާހަކަފުޅަކީ ރަނގަޅު ވާހަކަފުޅެއް ނޫން. މާލިއްޔަތު ކޮމިޓީގެ މެންޑޭޓުގެ ތެރޭގައި 9 ވަނަ ނަމްބަރުގައި އެބަ އޮވޭ މޯލްޑިވްސް މަނިޓަރީ އޮތީރިޓީ، އޮޑިޓަރ ޖެނެރަލްގެ އޮފީހުން ކުރާ މަސައްކަތްތައް ބެލުން. އެހެންވީމާ، އެއީ ރަނގަޅު ވާހަކަފުޅެއް ނޫން. އަޅުގަނޑު ޔާމީނުގެ ނޯޓިސް އަށް 100 ވަނަ މާއްދާގެ (ހ) ގެ 9 ވަނަ ނަމްބަރު ގެންނަން. ދެން އަޅުގަނޑު ދަންނަވާލަން ބޭނުންވަނީ މި އެޖެންޑާ އައިޓަމުގައި 2 އުނިކުރަން އަޅުގަނޑު މި އޮތީ ހުށަހަޅާފައި. އަދި ތާއީދެއް ލިބުނު ކަމަކަށް އަޅުގަނޑަކަށް ފާހަގަ އެއް ނުކުރެވޭ. ރިޔާޟު ވަރަށް ބޮޑަށް ހިތްޕުޅު ހަމަޖެހި ވަޑައިނުގެން ހުންނެވިކަން ފާހަގަކުރެވުނީ. ދެން އެހެންވީމާ، އޭތި އުނިކޮށްލުމަށްފަހު އަޅުގަނޑަށް ފެންނަނީ އޭތި އަނބުރާ ރައީސަށް ފޮނުވާލަން. އެހެންވީމާ، އަޅުގަނޑު އެ ގޮތަށް ހުށަހަޅާ ވާހަކަ. ދެން 1 ހަމަ މިއަދުން މިއަދަށް ކުރިއަށް ގެންގޮސް، އެހެންނަމަވެސް ދެން ތަރުތީބު ކުރުމުގެ މަސައްކަތް ފަސްކޮށްދެއްވުމަށް އަޅުގަނޑު ވެސް އެދޭ ވާހަކަ ދަންނަވަން. 
އޭދަފުށީ ދާއިރާގެ މެންބަރު އަޙްމަދު ސަލީމް ވާހަކަދެއްކެވުން:

އާދެ، އަޅުގަނޑު ހަމައެކަނި ފުރުޞަތަކަށް އެދުނީ ރިޔާޟުގެ ވާހަކައަށް ތާއިދުކޮށްލަން. ދެން އޭގައި އޮތް ނުރައްކާ ތަންކޮޅު އަޅުގަނޑު ހާމަކޮށްލާނަން.  މީގައި އޮޑިޓަރ ޖެނެރަލް ކުރި މަސައްކަތުން އަދި ވެސް މަޖިލީހުގެ މެންބަރަކު އަތުލައިނުގަނެވުނީމާ، ދެން އަނެއްކާ ރިޔާޟު ވިދާޅުވި ގޮތަށް އަޅުގަނޑުމެންގެ ގަމީސްތައް ވެސް ގުނާފައި، އަޅުގަނޑުމެންގެ ރިޕޯޓުގައި އިނީ 7 ގަމީސް، އޭނަ ގުނާއިރު 10 ގަމީސް އިނަސް ދޮގު މަޢުލޫމާތު ދިނީއޭ ކިޔާފައި ވެސް ޝަރީޢަތަށް ހުށަހަޅާފާނެ. އެހެންވީމާ، އެކަހަލަ ރިޕޯޓެއް ނުހެދުމަށް އަޅުގަނޑު ވެސް ތާއީދުކުރަން. ރިޔާޟަށް ތާއީދު ކުރަން. 
ރިޔާސަތުން ވާހަކަދެއްކެވުން:

އާދެ، މީގައި އަޅުގަނޑާ ހިސާބަށް އައިއްސަ އޮތް ސިޓީ އާއި އެއާއެކު އޮތް އެޓޭޗުމެންޓަކީ އަޅުގަނޑު ދެންނެވީ އަޅުގަނޑަށް މަޢުލޫމާތު ލިބިފައި އޮތްގޮތުގައި އެއީ ޖުޑިޝަލް ސަރވިސް ކޮމިޝަނަށް އެ ބޭފުޅުން ތައްޔާރުކުރެއްވި މޮޑެލެއް ކަމަށް ވަނީ. ދެން އޮޑިޓަރ ޖެނެރަލްގެ އުފެއްދުމެއް ކަމަށް ވަނީ. ދެން، އެހެންނަމަވެސް، މިހާރު އަޅުގަނޑަށް ދެންމެ ފާއިޒު މަޢުލޫމާތު ދެއްވަނީ އެއީ މި ތަނުން ތައްޔާރު ކުރެއްވި އެއްޗެކޭ އެއީ ދެއްތޯ. އެއީ އެ ބޭފުޅުން ދެއްވި އެއްޗެއްގެ މައްޗަށް ބަލާފައި. އެހެންވީމާ، މިހާރު ޤާނޫނުއަސާސީގައި އެބަ ބުނޭ މާލީ ބަޔާން ހުށަހަޅަންޖެހޭނެ ކަމަށް. އެއީ ކުރަންޖެހޭ ކަމެއް. ދެން، ގަވާއިދުގައި އެބަ ބުނޭ އަމީންޢާއްމަށޭ ހުށަހަޅަންޖެހޭނީ އިނގޭތޯ. އެހެންވީމާ، ދެން އެ އަމީންޢާއްމު އަންގަވާ ގޮތަކަށް އެކަން ކުރަންޖެހޭނެ. ދެން، އެކަމަކު މަޖިލީހުގެ ރައީސް މި އޮތީ މާލިއްޔަތު ކޮމިޓީން އެ ފޯމެޓް އެޕްރޫވްކޮށްދެއްވާށޭ ކިޔާފައި ސިޓީ އެއް ފޮނުއްވާފައި. ދެން ތި ބޭފުޅުން ބޭނުންފުޅުވާ ޖަވާބެއް އަޅުގަނޑަށް އެކަމުގައި މަޖިލީހުގެ ރައީސަށް އެރުވިދާނެ. ދެން އެހެންވީމާ، އިލްޔާސް.
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. ޤާނޫނުއަސާސީން އަޅުގަނޑުމެން ހުށަހަޅަންޖެހޭ މާލީ ބަޔާނެއް ހުށަހަޅަންޖެހޭނެ. ދެން އަމީޢާއްމު އަންގާ ގޮތަކަށް އަޅުގަނޑުމެން ހުށަހަޅަންޖެހޭނެ ކަމަކަށް އަޅުގަނޑަކަށް ނުފެނޭ. މަޖިލީހުގެ ތިއްބެވި ހުރިހާ މެންބަރުންނަކީ ވެސް ހަމަ އެ މީހެއްގެ އަމިއްލަ އެ މީހެއްގެ މާލީ ބަޔާން ހުށަހެޅޭ ގާބިލުކަން ތިއްބެވި ބޭފުޅުން. އެހެންވީމާ، މަޖިލީހުން ވަކި ކޮމިޓީއަކުން އެ ބޭފުޅުން ބޭނުންވާ ފޯމެޓަކަށް ވަކިން ތައްޔާރުކޮށްފައި ވަކިން އެއްޗެއް ދޭންޖެހޭނެ ކަމަކަށް އަޅުގަނޑަކަށް ގަބޫލެއް ނުކުރެވޭ. އަދި އަމީންޢާއަމަކަށް ވެސް އަދި މަޖިލީހުގެ މެންބަރުންނަކަށް ވެސް އެންނެވޭނެ ކަމަކަށް ވެސް އަޅުގަނޑަކަށް ގަބޫލެއް ނުކުރެވޭ މި ވެނި ފޯމެޓަކަށޭ އޮންނަން ޖެހޭނީކީ. އެކަމަކު، މާލީ ބަޔާން، އެ މީހެއްގެ މާލީ ބަޔާން ހަމަ އެމީހަކު އެ މެންބަރަކަށް ހުށަހަޅޭނެ، އެކަމުގެ ގާބިލުކަން ވެސް ތިއްބަވާނެ ހުރިހާ ބޭފުޅުންގެ ވެސް. އެހެންވީމާ، އެ ގޮތަށް ހަމަ ހުށަހަޅަން ދޫކޮށްލަން އަޅުގަނޑަށް ފެންނަނި. އަޅުގަނޑުމެން ވަކި ފޯމެޓެއް ހަދާފައި ދީފައި މި ގޮތަށޭ އޮންނަންޖެހޭނީ. އެއީ އެއް ނޫން ކަންނޭނގެ އެކަން ކުރަންޖެހޭ އުސޫލަކީ.
މުލަކު ދާއިރާގެ މެންބަރު ޢަބްދުﷲ ޔާމީނު ޢަބްދުލްޤައްޔޫމް ވާހަކަދެއްކެވުން:

އަޅުގަނޑުވެސް ދަންނަވާލަން އުޅުނީ، ފަހަރަކު އެޖެންޑާ އައިޓަމަކަށް ދެވުނިއްޔާ ރަނގަޅު ކަންނޭނގެ. ބައެއް ބޭފުޅުން ސަބްސެންސްގެ ވާހަކަ ނޫން ކަމަށް ވިދާޅުވެފައި ސަބްސެންސްގެ ވާހަކަފުޅު ވިދާޅުވާތީ. މިހާރު އެއް ވަނަ އައިޓަމުގައި މި ބުނާ ކަންތައް އަޅުގަނޑުމެން ކުރަން ނިންމާ ކަމަށް ވަންޏާ އެކަން ނިންމާފައި 2 ވަނަ އައިޓަމަށް ދިއުން ކިހިނެއްތޯއޭ. އެހެންވީމާ، 2 ވަނަ އައިޓަމުގައި އަޅުގަނޑުމެން ބްލޮކްޑައުން ވަނިއްޔޭ. ދެން 2 ވަނަ އައިޓަމުގައި ޑިސްކަޝަނަށް އައިމަ އަޅުގަނޑު ވެސް ދައްކަން ބޭނުންވާ ވާހަކަ އެބަހުރި. އެއީ 2 ވަނަ އައިޓަމަކީ މިހާރު މި ކޮންޓެންޝަޒް ވެގެން އުޅޭ މައްސަލަ. އެހެންވީމާ، ރިޔާސަތަށް ގަބޫލުކުރެއްވޭ ކަމަކަށް ވަންޏާ އަޅުގަނޑުމެންގެ ތެރޭގައި އެއް ވަނަ އައިޓަމަށް އިޢުތިރާޟު ކުރުއްވާ ބޭފުޅަކު ނެތް ކަންނޭނގެ. އޮޑިޓު އޮފީހުގެ އޮޑިޓަރޑް ރިޕޯޓެއް ހުށަހެޅުމަށް. އެހެންވީމާ، އެކަން ނިންމާފައި އަޅުގަނޑުމެން 2 ސަބްސެންޓިވް ޑިސްކަޝަނަށް ދިއުން ކިހިނެއްތޯއޭ. 
ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު އެޖެންޑާގެ ފުރަތަމަ އައިޓަމައިގެން ކުރިއަށް މި ދަނީ. ދެން ތަރުތީބު ކުރުމުގެ މައްސަލަ ތި ބޭފުޅުން ވިސްނަވާފައި މި އިން އަންގަވާފައި އޮތް ގޮތަކަށް މި ނިންމަވާ ގޮތަކަށް އެޖެންޑާ ތަރުތީބު ކުރާ ގޮތަށް ހުރި ހުރިހާ މައްސަލަ އެއް މިހާރު މި އޮތީ އަޅުގަނޑު ޝީޓެއް ތައްޔާރުކޮށްފައި. އާދެ، މީގައި އެޖެންޑާ އައިޓަމުގެ 1 ގައި އަޅުގަނޑު މި ފާހަގަކޮށްލެވޭ މީގެ ބެކްރައުންޑު މަޢުލޫމާތެއް ދަންނަވާލާނަން. މީގެ ކުރީ 2 އަހަރު މި މައްސަކަތް ހަވާލުކުރެވިފައި ވަނީ އާސްޓަރނިޔަންގާ. ދެން އާސްޓަރނިޔަންގާ މި މަސައްކަތް ފުރަތަމަ އަހަރު ހަވާލުކުރެވުން އިރު މި މަސައްކަތާ ހަވާލުކުރަން ވެގެން އަޅުގަނޑުމެން އިޢުލާނުކޮށްގެން އައި ފަރާތްތަށް. ދެން މި މީހުން ވަރަށް ފަސްޖެހޭ ކަމެއް މި ކަމަކީ. އޮޑިޓު ފާމުތަކުން. ފަސްޖެހޭ ސަބަބަކީ މި އޮޑިޓް ލައިސަންސް ދެއްވާ ބޭފުޅަކީ ވެސް އޮޑިޓަރ ޖެނެރަލް އެ މީހުންނަށް. 3000 ރުފިޔާ ނަގާފައި ކޮންމެ އަހަރަކު މި ހުއްދަ ދެއްވަނީ ރާއްޖޭގައި އޮޑިޓުކުރުމުގެ މަސައްކަތް ކުރައްވަން. އެހެންވީމާ، އެ މީހުން ވަރަށް ޖެހިލުންވާ ކަމެއް މި އޮޑިޓަރ ޖެނެރަލްގެ ނުބައި ފޮތަކަށް އެ މީހުންގެ ނަން އަރާފާނެތީވެ. އެހެންވީމާ، އެ މީހުން ވަރަށް ފަސްޖެހޭ ކަމެއް މިއީ. ދެން އެހެންވީމާ، އެމީހުންނާ އެތައް ވާހަކަ އެއް ދައްކައިގެން އަޅުގަނޑުމެން މި ހަވާލުކުރީ މިދިޔަ 2 އަހަރު ވެސް. އެހެންވީމާ، އިޢުލާނުކޮށް ހަދައިފިއްޔާ މިއީ ވަރަށް ބޮޑަށް ނަންރެސްބޮންސިވު ކަމެއް މި ކަމަކީ. އެ އިންޓަނޭޝަނަލް އޮޑިޓު ފާމުތަކުން. އެއީ އެ މީހުން އަދި ޚާއްޞަކޮށް މިހާރު އަދި ވަކި ބޮޑަށް ފަސްޖެހޭނެ ކަމަށް އަޅުގަނޑަށް ބެލެވެނީ. ދެން، އެހެންވީމާ، އެއް ގޮތަކީ އިޢުލާނުކުރުން. ކޮށްގެން ބަޔަކު ހޯދުން. އަނެއް ގޮތަކީ މިދިޔަ 2 އަހަރުވެސް އެކަން ކުރި މީހުންނާ ވާހަކަ ދައްކައިގެން، ކޮމިޓީގެ ފަރާތުން ވާހަކަ ދައްކައިގެން އަގެއް އެއްބަސްވެގެން އެކަން ކުރުވުން. ދެން އަނެއް ކަމަކީ އޮޑިޓުގެ ސްކޯޕް ކަނޑައެޅުން އިނގޭތޯ. މި 3 ކަންތައް މިހާރު މި އޮތީ. އެހެންވީމާ، އަޅުގަނޑު ފްލޯ ހުޅުވާލަން. 
މުލަކު ދާއިރާގެ މެންބަރު ޢަބްދުﷲ ޔާމީނު ޢަބްދުލްޤައްޔޫމް ވާހަކަދެއްކެވުން:

ޝުކުރިއްޔާ ޢިއްޒަތްތެރި ރައީސް. އަޅުގަނޑަށް ފެންނަނީ އިޢުލާނުކުރަން. އިޢުލާނުކޮށްފައި އިޢުލާނުގެ މުއްދަތަށް އިޖާބަ ނުދީފި ކަމަށް ވަންޏާ ހަމަ މިހާރު މި އޮޑިޓުކުރަން މިއުޅޭ ހަމަ ހުރިހާ ފާމުތަކެއް ގެނެސްފައި ވާހަކަ ދައްކައިގެން އެކަން ކޮށްދޭނެ ބަޔަކާ އެކަން ހަވާލުކުރަން. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑުމެން މިހާރުވެސް ދައްކަމުން ދަނީ މި ކަންތައްތައް ދެފުށް ފެންނަ ގޮތަށް، އެ ގޮތަށޭ ކަންތައްތައް ކުރެވެންޖެހޭނީ. އެހެންވީމާ، މާލިއްޔަތު ކޮމިޓީ މެދުވެރިވެގެން ކުރާ ކަންތައްތައް ކުރަންޖެހޭނީ ވަރަށް ބޮޑަށް ޤާނޫނުތަކާއި އަދި މާލިއްޔަތު ޤާނޫނާ މިހެން ހެދިފައި ހުރި ގަވާއިދުތަކާ މި އެއްޗިއްސަށް ވަރަށް ރަނގަޅަށް ބަލާ ހަދާފައި. އެ ގޮތުން ޔާމީނު ވެސް ފާހަގަކުރެއްވިހެން އަޅުގަނޑަކަށް ނުފެކޭ މުޤައްރިރު ކުރިން މިކަން ކުރި ދެބައި މީހުން ގެނެސް ވާހަކަ ދައްކައިގެން އޭގެތެރެއިން ބަޔަކަށް މި ހަވާލުކުރާކަށެއް. އަޅުގަނޑަށް ވެސް ފެންނަނީ މި ތަނުން ކުރާކަމެއް ވެއްޖިއްޔާ އިޢުލާނުކޮށްގެން އެ ކަމަށް ޝައުޤުވެރިވާ ބަޔަކު ގެނެސްގެން އެ މީހުންގެ ތެރެއިން މި ކޮމިޓީއަށް އެ ދޭން ފެންނަ ބަޔަކަށް ދޭން. އެ ދެން މި ތަނުން މެޖޯރިޓީ އޮތް ބަޔަކަށް އެ ދެވިދާނެ މި ތަނަށް ގެނެސްފައި ވެސް. އަދި ފޯނުކޮށްލައިގެން އަންނާށޭ ނުބުންޏަސް ވެސް، މި ތަނަށް ގެނެސްގެން އެކަން ކުރެވިދާނެ. އެހެންވީމާ، އެ ގޮތަށް އެކަން ކޮށްފި ކަމަށް ވަންޏާ އެކަން އެހެން ބަޔަކަށް އެނގޭނެ މާލިއްޔަތު ކޮމިޓީން މި ކަން މި ކުރާނީ ރައްޔިތުންގެ މަޖިލިސް މެދުވެރިވެގެން ކުރާ ކަންތައްތައް މި ކުރަނީ ވަރަށް 2 ފުށް ފެންނަ ރަނގަޅު ގޮތަކަށް ކަން ބޭރު ފުށުން. އެހެންވީމާ، އަޅުގަނޑަށް ފެންނަނީ ހަމަ މި ޔާމީނު ވެސް ވިދާޅުވި ގޮތަށް މި އިޢުލާނުކުރެވިގެން މި ކަން ކުރަން. 
ރިޔާސަތުން ވާހަކަދެއްކެވުން:

އާދެ، އެހެންވީމާ، އެ އިޝޫއަށް ހުށަހެޅި ތާއީދު ލިބުނީމަ އަޅުގަނޑުމެން އެކަން ކުރިއަށް ގެންދިއުމަށް އިޢުތިރާޟު އެބަ އޮތްތޯ؟ އިޢުލާނު މިއަދު ކުރާ ގޮތަށް އިނގޭތޯ. ނަޝީދު ދެން ނާޝިޒް.

އަލިފުށި ދާއިރާގެ މެންބަރު މުޙަންމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑަށް ވެސް ޔާމީނުގެ ވާހަކަކޮޅަށް ތާއީދުކުރަން. ދެން، އޭގެއިތުރުން އަޅުގަނޑު ހިތަށްއަރާ މި ސްކޯޕް ކޮންމެވެސް ވަރަކަށް އަޅުގަނޑުމެން އެބަޖެހެއޭ ޑިފައިންކުރަން. އެއީ މި ސްކޯޕަކަށް މި ވަގުތަކު ނުދާނެތޯ؟ 
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. ދެންމެ މުޤައްރިރު ވިދާޅުވެއްޖެ އިޢުލާނުކޮށްގެން ވެސް ވަރަށް ޖެހިލުންވެއޭ އޮޑިޓު ފާމުތަކުން އޮޑިޓުކުރަން. ދެން މިވީތަނަށް ބަޔަކު އޮޑިޓުކޮށްގެން އެ ބަޔަކު ލައިސަންސް ހިފަހައްޓާފައި އޮތީތޯ. ދެން، އަޅުގަނޑަށް ގަބޫލުކުރެވޭ ގޮތުގައި އެ މީހުން ވެސް ވިޔަފާރި އުސޫލުން ކުރާ ކަމެއް. އެ މީހުން ވެސް ބޮޑު އަގު ނަގަންވެގެން ހަމަ އެކަހަލަ ބަހަނާތައް ދައްކާ އެކަހަލަ ކަންތައްތައް ކުރާނެ. އެހެންވީމާ، އެއީ އިޝޫއެއް ނޫހެން އަޅުގަނޑަށް ހީވަނީ. ހަމަ އިޢުލާނުކޮށްގެން އެ ކަންތައްތައް ކުރީމަ އިންނާނީ ރަނގަޅަށް.
ރިޔާސަތުން ވާހަކަދެއްކެވުން:

އާދެ، އެހެންވީމާ، އެކަންތައް އެ ގޮތަށް ކުރިއަށް ގެންދާގޮތަށް. ދެން މި ސްކޯޕް، ސްކޯޕް ކުރީފަހަރުގެ. އާދެ، ޙަމްޒާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި ފުރަތަމަ ނުކުތާއަކީ ގިނަ ބޭފުޅުން އެ ވިދާޅުވިހެން އަޅުގަނޑަށް ވެސް ފެނޭ ޢާއްމު އިޢުލާނެއް ކުރަން. އަޅުގަނޑު 2 ވަނަ ނުކުތާއަކަށް ފާހަގަކޮށްލަން ބޭނުންވަނީ މިހާރު 2 މަސް ދުވަހުގެ ތެރޭގައި މިކަން ނުވެއޭ މި އޮތީ. އެހެންވީމާ، މި ކަމުގެ ކިހިނެއް ވެފައި އޮތް ކަމެއްތޯ ނުވަތަ މީގެ އެކްސްޕްލެނޭޝަނަކީ ކޮބައިތޯ، ކީއްވެތޯ މިކަން ނުވެ މި އޮތީ. އެހެންވީމާ، އަޅުގަނޑުމެންނާ ނުވަތަ އަޅުގަނޑުމެން ކުރަންޖެހޭ ސުވާލެއް އަޅުގަނޑުމެންނާ ފްލޯއިން އަންނާނެ ސުވާލެއް ނުވަތަ ރައްޔިތުން ވެސް ކުރާނެ ސުވާލެއް. އެހެންވީމާ، މީގެ ސަބަބު ވެސް އަޅުގަނޑުމެން އެބަޖެހޭ ބަލައިލަން. އެހެންވީމާ، ދެން 3 ވަނަ ނުކުތާ އަކީ ސްކޯޕް ކުރީގައި ވެސް އޮތީ ހަމަ އޮޑިޓެއް ކުރެވިފައޭ. އެހެންވީމާ، އެ ސްކޯޕް ބެލުމަށް ފަހުގައި އަޅުގަނޑުމެން އެއަށް އިތުރު ބައެއް އިތުރުކުރަން ފެންނަ ނަމަ ނުވަތަ އުނިކުރަން ފެންނަ ނަމަ އެކަން ކުރުން އަޅުގަނޑަށް ފެންނަ ކަމެކޭ. އެހެންވީމާ، ކުރީގެ ސްކޯޕް ބެލުމަށް ފަހުގައި އަޅުގަނޑުމެން އެއަށް އިތުރުކުރަން ފެންނަ ނަމަ އިތުރުކުރަން ނުވަތަ އުނިކުރަން ފެންނަ ނަމަ އުނިކުރާ ގޮތަށް އަޅުގަނޑަށް ފެންނަ ވާހަކަ ދަންނަވަން. އެހެންވީމާ، އެ ހުށަހެޅުން އަޅުގަނޑު ހުށަހަޅަން އެ ގޮތަށް ކުރިއަށް ގެންދަން. 
ރިޔާސަތުން ވާހަކަދެއްކެވުން:

އާދެ، މި އޮޑިޓު ޤާނޫނުގައި ވާ ގޮތަށް އެކަން ނުކުރެވި ވަނީ. ދެން އެންމެ މައިގަނޑު ސަބަބަކީ ރިސެސް 2 މަހަށް ވާތީ. ދެން، ޙަޤީޤަތުގައި ރިސެސް އައުމުގެ ކުރިން ޑިސެމްބަރު މަހުގެ ތެރޭގައި އެކަންކަން ނިންމާފައި އޮތް ނަމަ ރިސެސްތެރޭގައި ވެސް އެގްރީމެންޓް ކުރެވިއްޖައިސް. އެހެންވީމާ، މިދިޔަ އަހަރު އެކަން ނިންމާފައި އޮންނަމަ. އެހެންނަމަވެސް، އެކަން އޮތީ ނުނިމި. އެހެންވީމާ، އެއީ އޭގެ ޖަވާބަކީ. ދެން ސްކޯޕާ ދޭތެރޭ އަޅުގަނޑު ކޮމެންޓެއް އެބަ އޮތް. މި އަޅުގަނޑުމެންނަށް ކުރީ 2 އަހަރު ވެސް ހަމަ މި ފާހަގަކުރެވުނު އޮޑިޓު ރިޕޯޓުގައި ހަމަ އެއްވެސް ކަހަލަ މައްސަލަ އެއް ނެތް އިނގޭތޯ. އެހެންނަމަވެސް، ފަހުން އެންޓިކޮރަޕްޝަނުން މި އޮޑިޓެއް ކުރައްވާފައި ފޮނުވި ރިޕޯޓެއްގައި ވިދާޅުވި 6 މިލިއަން ރުފިޔާ އެބަ ގެންގުޅުއްވައޭ މި ސްލެޝް ފަންޑެއްގެ ގޮތުގައި ބޭންކު އޮފް މޯލްޑިވްސްގައި 2008 ގެ ބަޖެޓުން ބާކީކޮށްގެން. އެ ވާހަކަ އެއް ވެސް ނެތް. ދެން އޮޑިޓަރުން ކައިރީގައި އެހީމަ ބުނީ ހަމަޖެހިފައި އޮތް ބިލުތަކަކަށް ދައްކާފައޭ. ތިމަންނަމެންނަށް އޮތީ އެ ބެލެންސް ޒީރޯ ކަމަށް ދައްކާފައޭ، މި ތަނުގައި ލިޔުމުން ވެސް އެބައޮތް އެހެން. ތިމަންނަމެންނަށް އޮތީ އެ ބެލެންސް ޒީރޯ ކަމަށް ދައްކާފައޭ. ދެން، އަނެއް ކަމަކީ އަޅުގަނޑަށް މި ވަރަށް ފަހުން އައި ރިޕޯޓަކުން އަނެއްކާ ފެނިއްޖެ ރާއްޖެ އިން ބޭރުގެ ބޭންކަކުން އަޅުގަނޑަށް ހީވަނީ އޭ.ޑީ.ބީން، ނޫނީ އައި.ޑީ.ބީން މި އޮޑިޓު އޮފީސް ސްޓްރެންތެން ކުރަންވެގެން ދިން 5 ލައްކަ ޑޮލަރު ވެސް އެ ބޭފުޅުން އަޅުގަނޑުމެންނަށް ފޮރުވައިގެން ގެންގުޅެފައި އޮތްކަން އިނގޭތޯ. މި ރިސެސްގެ ތެރޭގައި އައި ލިޔެކިޔުމެއް މިއީ. ދެން، މިހާރު މި ކަންތައްގަނޑު ތެރޭގައި އެ އެކައުންޓު ބަންދުކޮށްފައި ޚަރަދު ނުވެ ހުރި ފައިސާ ވެސް އަނބުރާ ދައްކާފައި އޮތީ. އެއީ އަޅުގަނޑުމެން އެއްކަލަ ބަޖެޓާ ގުޅޭ ގޮތުން ފޮނުވި ރެކޮމަންޑޭޝަންތަކުގެ ތެރޭގައި ހުރިހާ އެކައުންޓެއް ކްލޯޒްކުރަން އަޅުގަނޑުމެން އެންގީމު ނޫންތޯ. މަނިޓަރީ އޮތޯރިޓީގައި ނޫނީ އެކައުންޓެއް ނުބާއްވަން ދެއްތޯ. އެހެންވީމާ، އޭގެތެރޭގައި އަޅުގަނޑުމެންނަށް މިހާރު އެނގިފައި މިއޮތީ 5 ލައްކަ އެއްހާ ޑޮލަރުގެ ގްރާންޓެއް ލިބިފައި އޮތް ކަމަށް. އެ ގްރާންޓުން މުވައްޒަފުން ރާއްޖެ އިން ބޭރަށް ފޮނުވައިގެން ޓްރެއިން ކުރަމުން ގެންދިޔަކަމާއި އެއީ މާލިއްޔަތު ކޮމިޓީ ޑިސްކަސްކޮށްފައި ނެތް އެއްޗެއްކަން. ދެން މިހާރު އޭގެ ބާކީ އިނީ އަޅުގަނޑު ހަނދާންވަނީ އޮނަތިރީސް ހާސް ޑޮލަރު. އެ މިހާރު އަނބުރާ ދައްކާފައި އެ އެކައުންޓު ކްލޯޒްވެސް ކޮށްފި. އެހެންވީމާ، އެހެރަ އެހެރަ ކަންކަން މި އޮޑިޓަރުންނަކަށް ވެސް އެނގިފަ އެއް ވެސް ނެތް. އެހެންވީމާ، އެ އަޅުގަނޑަށް ފާހަގަކުރެވިފައި އޮތް 2 ކަމެއް އެއީ. ދެން އަޅުގަނޑަކަށް ނޭނގެ ނަޝީދަށް އެކަން އެނގިވަޑައިގެންނެވި ގޮތެއް. އަޅުގަނޑަށް ވަރަށް ފަހުން އޭތި ކޮންމެވެސް ލިޔެކިޔުމަކުން ފެނުނީ. އަޅުގަނޑު ހަނދާންވަނީ ބަޖެޓަށް މަޖިލީހުން މާލިއްޔަތު ކޮމިޓީގެ ފަރާތުން ބަޖެޓް ފާސްކޮށްފައި ހުރިހާ އެކައުންޓެއް ކްލޯޒްކުރާށޭ ބުނީމަ ދެން އެންގި އެންގުމެއް ކަމަށް އެއީ. އެހެންވީމާ، ކުރީ ފަހަރުގެ ސްކޯޕް އެބަ އޮތޭ. ދެން އެއާ އެއްގޮތަށް ކުރި އޮޑިޓު ރިޕޯޓްތަކުން މިހިރަ ފޮރުވިފައި ހުރި ކަންތައްތައް ފެނިފަ އެއް ނެތޭ. އެހެންވީމާ، އެ މަޢުލޫމާތު ތި ބޭފުޅުންނާ ހިއްސާ ކޮށްލާފައި އަޅުގަނޑު ފުރަތަމަ ޔާމީނަށް ފުރުޞަތު އަރުވަން.
މުލަކު ދާއިރާގެ މެންބަރު ޢަބްދުﷲ ޔާމީނު ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ހިތަށް އަރަނީ ނޯމަލް ފައިނޭންޝިއަލް އޮޑިޓެއް ހަދާ ކަމަށް ވަންޏާ ނުފެންނަ ބައެއް ކަންތައްތައް ވަކި ކަންތައްތަކެއްގެ މައްޗަށް ބިނާކޮށް ހަދާށޭ ކްރިމިނަލް އޮޑިޓެއް ހަދާށޭ ބުނެފި ކަމަށް ވަންޏާ އެ މީހުން ކުރާނެ. ދެން ތިވިދާޅުވި ގޮތަށް ހުރިހާ އޮޑިޓިންގ ފާމުތަކަކީ އޮޑިޓަރ ޖެނެރަލްގެ ޕްރެސިޝަނަލް ލައިސަންސެއް ދެއްވައިގެން ކުރާ ކަމެއް ވީމާ، އެ މީހުނެއް އިސްވެ ކްރިމިނަލް އޮޑިޓެއް ނުހަދާނެ އެއްވެސް ކަމެއްގައެއް. އެއްވެސް ކަމެއްގައެއް އެ މީހުން އިސްވެ ކްރިމިނަލް ރިޕޯޓެއް ނުހަދާނެ. އެ އިންޑިކޭޝަން އަޅުގަނޑުމެން ސްޕެސިފިކަލީ ދޭންޖެހޭނީ. ދެން، އެހެންނަމަވެސް އެއާއެކީ ވެސް އަޅުގަނޑަށް ގަބޫލުކުރެވޭ ގޮތުން ވެއްޖިއްޔާ އޮޑިޓެއް ހަދާ ކަމަށް ވަންޏާ ހަމަ ސޯސަސް އާއި އެކްސްޕެންސަސް އާ ބަލަން އެބަޖެހޭ. އެހެންވީމާ، ސޯސަސް އަކީ އޮޑިޓު އޮފީހުގެ ސޯސަސް އަކީ ކޮބައިތޯ ފުރަތަމަ އޮޑިޓުގައި ވެސް އޮންނަންވާނީ ބެލިފައި. ފައިނޭންޝިއަލް އޮޑިޓެއް ހެދިކަމުގައި ވީނަމަވެސް. ބަޖެޓް ޢާއްމުކޮށް އޮޑިޓް އޮފީހަށް ފައިސާ މި ދެނީ. އެނޫން ފައިސާ އެއް އަދި ސްކޯލަރޝިޕު ކަމުގައި ވީނަމަވެސް ޓްރެއިނިންގ ކަމުގައި ވީނަމަވެސް އެހެން ކަމަކަށް ބޭނުންކޮށްފި ކަމަށް ވަންޏާ ވެސް އެ އެކްސްޕެންސް ސައިޑާއި ސޯސަސް އާ ރަނގަޅަށް ބަލާފައި އޮތް ކަމަށް ވަންޏާ ހަމަ ތި ވިދާޅުވީ އޭ.ޑީ.ބީ ފަންޑުގެ ތިބައި ވެސް ވަންނަޖެހޭނެ. އެއީ ޚަރަދެއް ހިނގާފައި އޮންނާނެ. އެ ޚަރަދަށް ލާރި ހޯދީ ކިހިނެއްތޯ ބެލިފައި އޮންނަންވާނެ. އެހެންވީމާ، އަޅުގަނޑު ބަލާނީ ހަމަ ތި އިންޓިމިޑޭޝަނަކާ ހެދި ނަމަވެސް ހަމަ ގަންނަ ބިރެއްގެ ސަބަބުން އެ މީހުން އެކަން ކުރަން ބޭނުން ނުވިއްޔޭ. ދެން ބެލެންސް އައުޓުކޮށްފައި އޮންނަ އެކައުންޓެއްގެ ވާހަކަދެކެވޭ. އެއީ ސްޕެސިފިކަލީ އަޅުގަނޑުމެން ހަމަ މި ތަނުން އިންސްޓްރަކްޝަންސް ދީފި ކަމަށް ވަންޏާ އެއީ ކްރިމިނަލް އޮޑިޓެއް ޕާސޫ ކުރަންޖެހޭ ކަމެއް އެއީ އިނގޭތޯ. އެހެންވީމާ، އަޅުގަނޑަށް ގަބޫލުކުރެވެނީ ހަމަ މި އޮޑިޓަރ ޖެނެރަލަކީ މިނިވަން މުއައްސަސާއަކަށް ވެފައި ދައުލަތުގެ ހުރިހާ ތަނެއް އޮޑިޓު ކުރަނީ އެ ތަނުން ކަމަށް ވާތީ އެއީ މިސާލު ދައްކަންޖެހޭ ބައެއް ކަމަށް. އެހެންވީމާ، އަޅުގަނޑެއް ހެޒިޓޭޓެއް ނުކުރަން މި ޕާސުއެންޓު ނޫނިއްޔާ ސަބްސީކުއެންޓު އޮޑިޓެއް ހަދަން މި ސްކޯޕްގެ ތެރޭގައި ހިމަނާކަށް. އެއީ ކުރީގައި މި ޕްރެކްޓިސް ގޮސްފައި އޮތް ގޮތުންނާ އެކީ. އެހެންވީމާ، އަޅުގަނޑަށް ފެންނަނީ ހަމަ ސްކޯޕުގައި ހުރި އެއްޗިހި ބަލާފައި މިފަހަރު ހަމަ ކުރީ ފަހަރުގެ ތަޖުރިބާ އިން ހަމަ ސްޕެސިކް ކަންތައްތައް މިފަހަރު މި ހޮވޭ އޮޑިޓަރެއް ކައިރީގައި ބުނެފައި ހަމަ ކްރިމިނަލް އޮޑިޓެއް ޕާސޫ ކުރަން ޖެހިއްޖެ ކަމަށް ވަންޏާ ސަބްސީކުއެންޓްލީ ކްރިމިނަލް އޮޑިޓެއް ޕާސޫ ކުރުމުގެ ހުއްދަ އެއް ދޭން އަޅުގަނޑަށް ފެންނަނީ. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި 3 ނުކުތާ. ފުރަތަމަ ނުކުތާ އަކީ މި އަޅުގަނޑު އޮން ރެކޯޑުގައި އަހާލަން ބޭނުން މިދިޔަ އަހަރު ނިމުނުއިރުގައި މާލިއްޔަތު ކޮމިޓީގައި އެއްވެސް އެޖެންޑާ އެއް ކުރެވިފައި ވޭތޯ 16 ވަނަ މާއްދާގެ (ށ) ގައި މި ބުނެފައިވާ ކަން. ޑިސެމްބަރު މަސް ނިމުމުގެ ކުރިން އެކަން ސާފުކޮށްލަން. 2 ވަނަ ނުކުތާ އަކީ މިހާރު މި ދެންމެ ފާހަގަކުރައްވައިފި މުޤައްރިރު ތިމަން މަނިކުފާނަށް ކޮންމެވެސް ގޮތަކަށް މަޢުލޫމާތު ލިބިވަޑައިގެންފައި ވެއޭ 5 ލައްކަ ޑޮލަރެއް ކޮންމެވެސް ތާކު އޮޑިޓަރ ޖެނެރަލް އޮފީހުގެ ފަރާތުން ބަހައްޓަވާފައި މި މާލިއްޔަތު ކޮމިޓީން ދިން ރެކޮމެންޑޭޝަނަކާ ގުޅިގެން، މިހާރު އެ ބަންދުކޮށް ނާވާވީސް ހާސް ޑޮލަރު އަނބުރާ ގެނެސް. އެ މަޢުލޫމާތު ލިބިވަޑައިގަތީ މަޖިލީހުގެ ރަސްމީ ނިޒާމުގެ ތެރެއިންތޯ. 3 ވަނަ ނުކުތާއަކަށް އަޅުގަނޑު ފާހަގަކޮށްލަން ބޭނުންވަނީ ދެންމެ ތި ވިދާޅުވި ކަހަލަ ނުކުތާތައް ހިމެނޭނީ ސްކޯޕުގައި ކޮން ކަހަލަ ގޮތަކަށްތޯ ބަލާ، އެކަން އެ ސްކޯޕުގައި ހިމަނާ ގޮތަށް. ދެން އަޅުގަނޑު މުޤައްރިރުގެ ސަމާލުކަމަށް ގެންނަން ބޭނުންވަނީ މި 16 ވަނަ މާއްދާގެ (ހ). (ހ) ގައި ބުނަނީ މާލީ ހިސާބުތަކާއި އެކައުންޓުތަކާއި އޮޑިޓަރ ޖެނެރަލް އޮފީސް ހިނގާފައިވާ ގޮތް ބަލާ ރިޕޯޓު ކުރުމަށް. މިއީ އޮޑިޓުގެ ސްކޯޕަކީ. މީތި ދެން އަޅުގަނޑުމެން ފުޅާކުރުމާއި ހިމަކުރުމާއި އަދި އެ ގެންދާނެ އެކްސްޓެންޓާ އެއީ އަޅުގަނޑަށް ހީވަނީ އަޅުގަނޑުމެންނަށް މި ސްކޯޕުގެ ތެރޭގައި ހިމެނޭ. އެހެއްނެއް ނޫން، އަޅުގަނޑުމެންނަށް އެހެން ކަންކަން ފާހަގަކުރެވިއްޖިއްޔާ ޔާމީނު އެ ވިދާޅުވާ ގޮތަށް ކްރިމިނަލް އޮޑިޓު ނުވަތަ އެހެން ބާވަތެއް ޕަރފޯމަންސް އޮޑިޓު ގެންދެވިދާނެ، އެހެންވީމާ، އަޅުގަނޑު އަދިވެސް އެއް ފަހަރު ހުށަހަޅަން މި ޑިބޭޓު ކުރުކޮށް މަސައްކަތް ގެންދިއުމަށްޓަކައި މީގެ ކުރީގައި ކޮށްފައިވާ ސްކޯޕުގެ އިތުރުން މިދެންނެވި މާލީ ހިސާބުތަކާ އެކައުންޓުތަކާއި އޮޑިޓަރ ޖެނެރަލް ހިންގާފައިވާ ގޮތަށް ބެލުމާ މެދު ބަލައި ރިޕޯޓުކުރުމަށް. މި ސްކޯޕުގެ ތެރޭގައި ތި ވިދާޅުވާ ކަހަލަ ކަންތައްތައް ކަވަރުކުރެވޭ ކަހަލަ ގޮތަކަށް ލާ މިކަން ނިންމާ ގޮތަށް ސްކޯޕުގެ އިޝޫ މި ހިސާބުން ނިންމާ އިތުރު މަސައްކަތަށް ކުރިއަށް ދިއުމަށް އަޅުގަނޑު ހުށަހަޅަން. 
ރިޔާސަތުން ވާހަކަދެއްކެވުން:

އާދެ، މިހާރު ސްކޯޕް ތި ބޭފުޅުންނަށް ސަރކިއުލޭޓު ކޮށްލެވުނީ އިނގޭތޯ. ދެން އަޅުގަނޑަށް ޙަމްޒާ ދެންމެ ތި ވިދާޅުވި އަޅުގަނޑަށް އެ މަޢުލޫމާތު ލިބުނީ ބަޖެޓު ރިކޮމަންޑޭޝަންސް އާއި ގުޅިގެން އޮޑިޓަރ ޖެނެރަލް އެ ފިޔަވަޅުތައް އަޅުއްވާފައި ފޮނުވި ރިޕޯޓުން ނުވަތަ އޮޑިޓަރ ޖެނެރަލްގެ އޮފީހުގެ ތިން މަހުން އެއް މަހު އެ ފޮނުވާ ރިޕޯޓުން. މި ދިޔަ އަހަރުގެ ފަހު ކުއާޓަރގެ ރިޕޯޓް. އެހެންވީމާ، އަޅުގަނޑު އެ އެއްޗިހިތައް ހޯދާލާފައި ތި ބޭފުޅުންނަށް މަޢުލޫމާތު އަޅުގަނޑު މާދަމާ ބާއްވާ ޖަލްސާ އެއްގައި އަޅުގަނޑު ގެނެސްދޭނަން. ދެން މިދިޔަ އަހަރު ނިމުންއިރުގައި މި މައްސަލަ އެޖެންޑާ ކޮށްފަކާ ނުވޭ 16 ވަނަ މާއްދާގެ (ހ) ގައި އޮތް މައްސަލަ އެއް. އެއީ ކޮންމެ އަހަރެއް ވެސް ފެށުނީމަ އަޅުގަނޑުމެން އެ ކަންތައް މިދިޔަ 2 އަހަރު ވެސް ކުރީ. ދެން މި ފަހަރު މި މާލިއްޔަތު ކޮމިޓީ މި އާ ގަވާއިދާ ގުޅިގެން އައުން ލަސްވެގެން މިހާ ބޮޑުތަން ލަސްވެގެން މި ދިޔައީ. ދެން އެހެންވީމާ، މި ސްކޯޕައިގެން އަޅުގަނޑުމެންނަށް އިޢުލާނުކޮށްލެވިދާނެ އިނގޭތޯ މިހާރު. އެހެންވީމާ، އިޢުލާނުކޮށްލާފައި ކުރިއަށް ގެންދެވިދާނެ. ނާޝިޒް ދެން ނަޝީދު.
އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ވެސް ޔާމީނުގެ ވާހަކަފުޅަށް ތާއީދުކުރަން. އެއީ ކުރީގެ އޮޑިޓު ރިޕޯޓުން އަޅުގަނޑުމެންނަށް ފާހަގަކުރެވިފައި ހުރި ކަންތައްތަކާއި އަދި އޭގައި ނުހިމެނި ހުރި ކަންތައްތަކެއް ވާތީ އެ ކަމަށް އަޅުގަނޑުމެން މިހާރު ސްޕެސިފިކް އިންވެސްޓިގޭޝަނެއް ނޫނީ ސްޕެސިފިކް އޮޑިޓެއް ކުރަން ރިކަމެންޑު ކުރެވިދާނެ ކަމަށް އަޅުގަނޑު ޤަބޫލުކުރަން މި ސްކޯޕްގެ ތެރެއިން 16 ވަނަ މާއްދާގައި މިއޮތް. ދެން އޭގެއިތުރުން މިހާރު މި އޮތް ސްކޯޕަށް ބަލާއިރު އަޅުގަނޑަށް މީގެން އުނިވަނީ ހަމަ އެންމެ ކަމެއް. އެއީ ޖެނެރަލް އޮޑިޓް ސްކޯޕަކަށް ބަލާއިރު މީގައި މި އޮންނަނީ ރިވިއު އެޑިކުޓުއޭޓް އިންޓަރނަލް ކޮންޓްރޯލްސް ހޭވް ބީން އިން ޕްލޭސް ޑިއުރިންގ ދަ ޕީރިއަޑް އޮފް އޮޑިޓު. މީގައި މިބުނާ އެއްޗަކީ ރިވިއުކުރާށޭ އިންޓަރނަލް ކޮންޓްރޯލްސް ރަނގަޅަށް ހުރިތޯ. އޭގެ ބަދަލުގައި އަޅުގަނޑުމެން މި ފުޅާކޮށްލަން އެބަޖެހޭ ކަންނޭނގެ ރިވިއުކޮށްފައި އަދި ރެކޮމަންޑޭޝަނެއް ވެސް ދޭން. އޭރުން އަޅުގަނޑުމެންނަށް އިނގޭނެ ކޮންކޮން ކޮންޓްރޯލްސް އެއްކަން އެ ތާނގައި މި ލެކް މިވަނީ. ކޮންޓްރޯލްސް ނުހުންނާތީ މިސާލަކަށް، ޔާމީނުގެ ވާހަކަފުޅުގައި ވިދާޅުވިހެން ބައެއް ސޯސަސް އިން އައިސްފައި ހުންނަ ފަންޑުސް އާއި ނޫނީ އިންކަމްސް އާއި އެކްސްޕެންސެސް އެކަން ނިމޭއިރު ވެސް އެކަން އޮޑިޓު ރިޕޯޓަކަށް ނާރާ އެ ދަނީ އޮޑިޓު ނޯޓިސް އަށް ނައިސް. ދެން އަދި ބޭންކެއްގައި އެކައުންޓު ބާކީ ހުއްޓާ އެ ނެތް ކަމަށް ރިޕޯޓެއްގައި އޮތުން އެއީ އަޅުގަނޑު ހަމަ ވަރަށް ބޮޑަށް ކުށްވެރިކުރާ ކަމެއް. ބޭންކު ބެލެންސްގައި ހުރި އިރު އޮޑިޓު ރިޕޯޓުގައި އެ ރިފްލެކްޓު ނުކުރުމަކީ އޭގެ މާނައަކީ ޓްރާންސްޕޭރަޓު ނޫނީ. ނޫނީ (ގ) ގެ ދަށުން  އަޅުގަނޑުމެން މިކިޔާ ޖެނެރަލީ އެކްސެޕްޓަބަލް އެކައުންޓިންގ ޕްރިންސިޕަލްސް އާ މުޅިން ޚިލާފު ކަމެއް. އެއީ އަޅުގަނޑުމެން މިއުޅެނީ ޓްރާންސްޕޭރަންސީ ދައްކަން. އެއީ އެންމެ ޓްރޫ އެންޑް ފެއަރ ޕިކްޗަރ އެއް ދެއްކޭނެ ގޮތެއް ބަލަން. ޓްރޫ އެންޑު ފެއަރ އެއް ނުވިތާ އެކައުންޓުގައި ބެލެންސް ހުއްޓާ އެ ބެލެންސް ރިފްލެކްޓު ނުކުރެވުނީ މަކާ. އެހެންވީމާ، އެއީ އަޅުގަނޑުމެން ހަމަ ބަލަންޖެހޭނެ މައްސަލަ އެއް. ކީއްވެގެންތޯ އެ އޮޑިޓު ރިޕޯޓުގައި އެކަން ނުހިމެނި މި ދިޔައީ. އޮޑިޓު އޮފީސްތޯ އެ ކަމުގައި ޒިންމާވާންޖެހެނީ ނޫނީ އޮޑިޓަރ އަޅުގަނޑުމެން އެޕޮއިންޓު ކުރި އޮޑިޓަރތޯ. އެހެންވީމާ، މި އަޅުގަނޑުމެން ބަލަންޖެހޭނެ ކަމެއް ކަމަށް އަޅުގަނޑު ޤަބޫލުކުރަން. ދެން އަޅުގަނޑު ހަމަ ޔާމީނުގެ ވާހަކަފުޅަށް ތާއީދުކުރަން. ޝުކުރިއްޔާ. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން: 

ޝުކުރިއްޔާ. އޮޑިޓަރ ޖެނެރަލް އޮފީސް އޮޑިޓު ކުރުމަށް އޭގެ ސްކޯޕް ހަމަ މި ޤާނޫނުގައި ކަނޑައެޅިގެން އެބަ އޮތް. އެހެންވީމާ، ޙަމްޒާ އެ ވިދާޅުވި ގޮތަށް ހަމަ މި ގޮތަށް ކުރިއަށް ގެންދަންޖެހޭނީ. ދެން ކުރީގައި އޮޑިޓު އޮފީހުން އޮޑިޓުކުރިއިރު ނުފެނުނު ކަންތައް ބެލުމަކީ އެއީ އަދި ވަކި އިޝޫ އެއް. އެހެންވީމާ، މި ޤާނޫނަކުން އަޅުގަނޑުމެން ކުރަންޖެހޭ ކަމެއް ކުރަންޖެހޭނީ ޤާނޫނުގެ ސްކޯޕުގެ ތެރެއިން. ދެން އަޅުގަނޑުމެން ކުރީގައި އޮޑިޓުކޮށްފައި ރިޕޯޓް އައިއިރު އެބައި ނުހިމެނި ފަހުން އަޅުގަނޑުމެންނަށް އެކަން ފާހަގަ ކުރެވުނީމަ އެކަން ބަލަންޖެހޭނީ އެއީ ވަކި އިޝޫ އެއް. އެއީ މި އޮޑިޓު ކުރާއިރު ކުރަންޖެހޭ ކަމެއް ކަމަކަށް އަޅުގަނޑަކަށް ނުފެނޭ. އެކަމަކު، މި ޤާނޫނުން ކުރަންޖެހޭ ކަންތައް މި ސްކޯޕުގެ ތެރެއިން ކުރަންޖެހޭނީ. މިއީ ސްކޯޕް އިތުރަށް ވައިޑުކޮށްގެން އެ މީހުންނަށް އިތުރު ކަންތައްތައް ހަވާލުކުރުން އެއީ އަޅުގަނޑުމެން ކޮންމެހެން ކުރަންޖެހޭ ކަމެއް ކަމަކަށް އަޅުގަނޑަކަށް ނުފެނޭ. ދެން ކުރީފަހަރު އޮޑިޓު ރިޕޯޓް މިތަނަށް އައިސްގެން މި އޮތީ ފެބްރުއަރީ 2009 ގައި ހުށަހެޅިފައި. އެހެންވީމާ، އަޅުގަނޑުމެން މީތި ބަލާފައި އަޅުގަނޑުމެން މީތި ގޯހިއްޔާމުން އެ މީހުންނާ ސުވާލުކޮށް އެ ކަންތައް ކުރުން އަޅުގަނޑުމެން އެއް އަހަރު ވީއިރު ނުވެފައި އޮތީ ކީއްވެތޯ އަޅުގަނޑުގެ ސުވާލަކީ މިއަދާ ހަމައަށް. އަޅުގަނޑުމެންނަށް މީގެ މައްސަލަ އެ މީހުން އޮޑިޓު ކުރިއިރު އަޅުގަނޑުމެން އިތުރު އޮޑިޓެއް ކުރަންޖެހޭތޯ ކްރިމިނަލް އޮޑިޓެއް ނޫނީ އެހެން ކަހަލަ އިންވެސްޓިގޭޝަނެއް ހިންގަންޖެހޭތޯ ނޫންތޯ އެއީ އަޅުގަނޑުމެން މި ރިޕޯޓް ބަލާފައި ކުރަންޖެހޭ ކަމެއްހެން އަޅުގަނޑަށް ހީވަނީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ހަމަ ތިއަށް ކޮމެންޓެއް ކޮށްލަން. އެއީ އަޅުގަނޑުމެންނަށް އެކަން އެންޓި ކޮރަޕްޝަންގެ ރިޕޯޓް އައިމަ ލިބުނީމަ އަޅުގަނޑުމެން އެ ސުވާލު ލިޔުމުން ކުރިން އޮޑިޓަރުންނަށް ފޮނުވިން. އެމީހުން ލިޔުމުން ޖަވާބު ވެސް ދިން. އެއީ އެ މީހުންނަށް އެކައުންޓަބަލް ކޮށްދީފައޭ އޮތީ. އެއީ ވާހަކަ އަކީ މުޅިން އެ ޚަރަދުކޮށްފައި އެ ބިލުތަކެއް ދައްކަން ހުރި ފައިސާ ކަމަށް. ޒީރޯ ބެލެންސް. އޭގެ ލިޔުން ވެސް މި ތާނގައި ހުންނާނެ. ޔާމީން ދެން ސަލީމް.  

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލް ޤައްޔޫމް ވާހަކަދެއްކެވުން: 

ޝުކުރިއްޔާ. އަޅުގަނޑު ފުރަތަމަ ނާޝިޒުގެ ވާހަކަފުޅަށް ތާއީދުކޮށްލަން. އެއީ ސްކޯޕުގެ ތެރޭގައި ރިވިއު އެންޑު ރެކޮމަންޑު އޮންނަންޖެހޭ ކަމަށް އަޅުގަނޑަށް ޤަބޫލުކުރެވޭ. ދެން އަޅުގަނޑަށް ވަރަށް އުނދަގޫވޭ އިނގޭތޯ އަޅުގަނޑުމެން ހެޒިޓޭޓު ކުރާތީ ކީއްވެގެން ފުރިހަމަ އެކައުންޓެއް އޮޑިޓަރ ކުރަން ނުކެރިގެން މި އުޅެނީ. ދެން ބައެއްފަހަރު ޤާނޫނުގައި އޮންނަ ޢިބާރާތް އަޅުގަނޑުމެންނަށް ދަމާލަން ބޭނުންވާހާ ފުޅާ މިނެއްގައި އެބަ ދަމާލެވޭ. މިހާރު ވެސް މީގައި ވެސް މި އޮންނަނީ އޮފީސް ހިނގާފައިވާ ގޮތާ މެދު ބަލައި ރިޕޯޓު ކުރަން މި އޮތީ. އެހެންވީމާ، މާލިއްޔަތު ކޮމިޓީގެ ޒިންމާ އެއް އެއީ. އެހެންވީމާ، މި ހިނގާފައި ވަނީ ގަވާއިދާއި ޚިލާފަށް ފައިސާ ހޯދައިގެން ކަމަށް ވަންޏާ ކްރިމިނަލް އޮޑިޓެއް ކޮށްގެން ނޫނިއްޔާ ގަވާއިދާ ޚިލާފަށްތޯ ފައިސާ ހޯދާފައި އޮތީކީ ނޭނގޭނެ އިނގޭތޯ. އެއެއް ނޭނގޭނެ ފައިނޭންޝިއަލް އެކައުންޓަކުންނެއް. އެހެންވީމާ، ދެން ޚަރަދުކޮށްފައި ހުރީ ޤާނޫނުތަކާއި ޚިލާފަށް ކަމަށް ވަންޏާ އެކަން ކުރަންޖެހޭ ކަމަށް ވަންޏާ ސަބްސިކުއަންޓްލީ ކްރިމިނަލް އޮޑިޓެއް ކުރަންޖެހޭނެ އިނގޭތޯ. މިއީ މިނިވަން މުސްތަޤިއްލު މުއައްސަސާ އެއް. އޮޑިޓަރ ޖެނެރަލްގެ އޮފީހުގައި ހުންނަ މީހަކާ ދޭތެރޭ ފިޔަވަޅުއަޅަން ވެސް މި އޮންނަނީ ފުރަތަމަ މަޖިލީހުގައި މި ކަމާ ބެހޭ ކޮމިޓީ އަށް ފެނިއްޖެ ކަމަށް ވަންޏާ ދެން މި ކޮމިޓީ އިން ނިންމާފައި ދެން މި ގެންދަނީ މަޖިލިސް ފްލޯރ އަށް. އެހެންވީމާ، އަޅުގަނޑުމެން އޮޑިޓު އޮފީސް އޮޑިޓުކޮށްފައި ބަޔަކު ލައްވާ އޮޑިޓު ކުރުވާފައި އެ އޮޑިޓު ރިޕޯޓާ ދޭތެރެ އަޅުގަނޑުމެން ހިތްހަމަޖެހިގެން މި ދޫކޮށްލައިފި ކަމަށް ވަންޏާ ރައްޔިތުންގެ ޕަރސެޕްޝަނަކީ އޮޑިޓު އޮފީހުގައި ގޯހެއް ނޫޅެއޭ އިނގޭތޯ. އެއީ ރައްޔިތުންގެ ޕަރސެޕްޝަނަކީ. އެކަމަކު، އޭގެފަހުން މި އިވެނީ އޭ.ސީ.ސީ އިންނާއި އެހެން ތަންތަނުން އެ ކަހަލަ ރިޕޯޓު ފޮނުވަނީ. ފޮނުވީމަ ބެލީމާ މި ވާގޮތަކީ އަޅުގަނޑުމެންނަށް ކުރެވިފައި އޮންނަ އޮޑިޓު ނޫނިއްޔާ އޮޑިޓު ރިޕޯޓުގައި އަޅުގަނޑުމެންނަށް ލިޔެވިފައި އޮންނަ މަޢުލޫމާތު އިންއެޑިކުއޭޓު ވީމާ އަޅުގަނޑުމެންނަށް ނޭނގޭ ކަންތައްތަކެއް ފަހުން ސަރފަސް ވަނީ. ސަރފަސްވެގެން ބަލާއިރު އޮޑިޓު އޮފީސް ހުންނަނީ ރަނގަޅަކަށް ނޫން ކުރެވިފައި. އެހެންވީމާ، އަޅުގަނޑަކަށް އަންޑަސްޓޭންޑެއް ނުވޭ މުސްތަޤިއްލު ތަނަކަށް އަޅުގަނޑުމެން ހަދަން މި އުޅޭ މަސައްކަތުގައި އެއްބައި މަސައްކަތް ބެލިޔަ ނުދޭން އަޅުގަނޑުމެން އެހާވަރަށް މި މަސައްކަތް ކުރަނީ ކީއްވެގެން ކަމެއް. ހުރިހާ މަސައްކަތެއް ބެލެންވާނެ. އެހެންވީމާ، އޮޑިޓު އޮފީސް ހިނގާފައިވަނީ މި ޤާނޫނުތަކާއި އެއްގޮތަށްތޯ ބަލަން. އޮޑިޓު ޖެނެރަލް ފުރަތަމަ އޮޑިޓު އޮފީހުގައި ޚަރަދުތައް ކުރަނީ މާލިއްޔަތުގެ ޤާނޫނާ އެއްގޮތަށްތޯ ވެސް ބެލެން އެބަޖެހޭ. އެހެންވީމާ، އެވަރުގެ ރެކޮމަންޑޭޝަނެއް އަޅުގަނޑުމެންގެ ސްކޯޕުގެ ތެރޭގައި ދެވެންވާނެ. އެއީ މި ޤާނޫނުގައި ދީފައި އޮތް މެންޑޭޓުން ބޭރު ކަމެއް ކަމަށް އަޅުގަނޑެއް ޤަބޫލެއް ނުކުރަން. ދެން މި ހިނގާފައިވާ ގޮތާއި ދޭތެރޭގައި މި ތަފްސީލު ކުރާ ކަމަށް ވަންޏާ އެއީ ޤާނޫނީ އިންޓަރޕްރިޓޭޝަނެއް. އަޅުގަނޑަށް ފެންނަނީ އެކަން ކުރައްވަންޏާ ވޯޓެއް ނަންގަވައިގެން ނިންމަވަން. އެއީކީ އެއް ޤާނޫނުގައި ލިޔެވިފައި އޮންނައިރު ހަމައެކަނި މި ޤާނޫނީ މީހުންނަކަށް ނޫން އޭގެ މާނަ އިނގޭނީކީ. ހިނގާފައި އޮތީ ރަނގަޅަށްތޯ ބަލާ ކަމަށް ވަންޏާ އަޅުގަނޑުމެންނަށް އެބަ ބަލަންޖެހޭ އެ ހިނގާފައި އޮތީ، ފައިސާ ހޯދާފައި އޮތީ ފްރޯޑިއުލެންޓު ގޮތްގޮތް މެދުވެރިކޮށްތޯ ނޫނިއްޔާ ޤާނޫނުތަކާ އެއްގޮތަށްތޯ އެކަން ކޮށްފައި އޮތީ. ބަޖެޓުގެ ތެރެއިންތޯ. އެ ފައިސާ ހޯދާގޮތަކީ ބޭރުގެ އެސިސްޓެންސް ހޯދާ ކަމަށް ވަންޏާ ޕްރޮޖެކްޓެޑް ބަޖެޓުގައި ފޯކާސްޓުގައި އޮންނަންވާނެ ފައިސާ ހޯދާނެ ގޮތް ޖަހާފައި ފުރަތަމަ. އެ ބަޖެޓު މަޖިލީހަށް އައިސްގެން މި ފާސްވަނީ. މަޖިލީހަށް އައިސްގެން ފާސްނުކުރާ ބަޖެޓެއްގެ ބޭރަކުންނެއް ފައިސާ ހޯދޭނެ ގޮތެއް އަޅުގަނޑަކަށް ނުވިސްނޭ. އެހެންވީމާ، އަޅުގަނޑަށް ފެންނަނީ ހަމަ މި ކުރެވިފައި ހުރި މަސައްކަތުގެ އަލީގައި ހަމަ މި ސްކޯޕް ފުޅާކޮށްފައި އަޅުގަނޑުމެންނަށް ހަމަ އޮޑިޓަރ ޖެނެރަލް އެ ކުރައްވާ ޚަރަދަކާއި އާމުދަނީ ހޯއްދަވާ ގޮތެއް ޖަވާބުދާރީ ކުރެވޭ ގޮތަކަށް މިކަން ކުރުން. ބޭނުމަކަށް ވަނީ އޮޑިޓަރ ޖެނެރަލަކީ ރަނގަޅަށް މިކަން ކުރައްވާ ބޭފުޅަކަށްވުން. ދެން އަޅުގަނޑު ހަމަ ތާއީދުކޮށްލަން މި ރެކޮމަންޑޭޝަނުގައި ހަމަ ރިވިއު އެކަންޏެއް ނޫނޭ ރެކޮމަންޑު ކުރައްވާށޭ. ރެކޮމަންޑު ކުރެއްވީމަ މާލިއްޔަތު ކޮމިޓީ އިން ބަލާފައި އެއީ ރަނގަޅު ރެކޮމަންޑޭޝަނެއް ކަމަށް އަޅުގަނޑުމެންނަށް ޤަބޫލުކުރެވޭ ކަމަށް ވަންޏާ އަޅުގަނޑުމެން އޮޑިޓަރ ޖެނެރަލަށް ދަންނަވާނަން މީގައި ރިވިއުކޮށްފައި މިހުރި ރެކޮމަންޑޭޝަންސް ފޮލޯކުރަން. އަޅުގަނޑު ހަނދާންވާ ގޮތުން ވެއްޖިއްޔާ މިދިޔަ އަހަރުވެސް ހުންނާނެ މީގައި ބައެއް ރެކޮމަންޑޭޝަން އައިމަ އަޅުގަނޑުމެން ދަންނަވާފައި މި ރެކޮމަންޑޭޝަންސް ފޮލޯކުރައްވަން. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން: 

އަސްލު އަޅުގަނޑުމެން ބޭނުން ގޮތަކަށް އަޅުގަނޑުމެން ޕަރސެޕްޝަނެއް ކްރިއޭޓް ކުރެވިދާނެ. އެކަމަކު، އެއީ އެއް ނޫން ކަންނޭނގެ އަޅުގަނޑަށް ހީވަނީ ކުރަން މި އުޅޭ ކަމަކީ. ދެން ދެންމެ މުޤައްރިރު ވިދާޅުވި ކިހިނެއްތޯ އަޅުގަނޑަށް އޭގެ އިންފޮމޭޝަން ލިބުނީ އެ ވިދާޅުވާ ލާރި އެއް. ދެން އެ ޔާމީން ހަމަ ތަކުރާރުކޮށް އެބަ ވިދާޅުވޭ ގަވާއިދާ ޚިލާފަށް. ގަވާއިދާ ޚިލާފަށް ހޯދާފައި ހުރި ފައިސާ އޭ. ދެން އެކަމަކު، އަޅުގަނޑަށް މަޢުލޫމާތު ލިބިފައި އޮތްގޮތް ވެސް މިތާ ދަންނަވާލީމަ ކަންނޭނގެ ތި ބޭފުޅުންނަށް ފަސޭހަފުޅު ވާނީ. އެ އަނެއް ސީ.ޕީޔޫގެ އަޅުގަނޑުމެން ބަންގްލަދޭޝް އަށް ކުރީމެއް ނޫންތޯ ދަތުރެއް ދެއްތޯ. އޭގައި އޭ.ޑީ.ބީގެ ބޭފުޅުން އަޅުގަނޑު ގާތުގައި ވިދާޅުވި އެ ބައްދަލުވުމަށް ވަޑައިގެންނެވި ސެމިނަރ، އެ ބޭފުޅުން ވިދާޅުވި ތިމަންނަމެން އޮޑިޓު އޮފީހަށް ވެސް ދީފީމޭ ގްރާންޓް އެއިޑެއްގެ ގޮތުގައި މުވައްޒަފުން ތަމްރީނު ކުރުމަށްޓަކައި ފަސްލައްކައެއްހާ ޑޮލަރު. ދެން އަޅުގަނޑަށް އެގްޒެކްޓް ފިގަރ މި ވަގުތު ދަންނަވާކަށް ނޭނގެ. ދިނީމޭ. ދެން މާލިއްޔަތު ކޮމިޓީ އިން ވެސް ހަމަ ތިމަންނަމެންނަށް ލިޔާށޭ. ލިޔެގެން މާލިއްޔަތު ކޮމިޓީގެ ސްޓާފުން އިތުރަށް ޓްރެއިން ކުރުމަށްޓަކައި ބޭނުންވާ އެހީ އާއި އެއްޗެހި ވެސް އަޅުގަނޑުމެން ދޭ ގޮތަށޭ މި ތިބީ. އެހެންވީމާ، މިހާރު ވެސް ތިމަންނަމެން އޮޑިޓު އޮފީހަށް ވެސް މި ކަންތައްތައް ކޮށްދެމޭ. އެއީ ތިމަންނަމެން ހަމަ އިންސާނީ ވަސީލަތް ތަރައްޤީ ކުރުމަށްޓަކައި ތިމަންނަމެންގެ މެންބަރުންނަށް ތިމަންނަމެން އެކަން ކޮށްދޭން ބޭނުންވާތީ އޭ. އެހެންވީމާ، މީގައި ޤާނޫނާ ގަވާއިދާ ޚިލާފު ކަމެއް އޮތްކަމަށް އަޅުގަނޑަކަށް ހަމަ ޤަބޫލެއް ނުކުރެވޭ. ދެން އެ ޕަރސެޕްޝަން ކްރިއޭޓުކުރަން ބޭނުމިއްޔާ އަޅުގަނޑުމެންނަށް ކްރިއޭޓު ކުރެވިދާނެ. ޝުކުރިއްޔާ. 

އޭދަފުށި ދާއިރާގެ މެންބަރު އަޙުމަދު ސަލީމް ވާހަކަދެއްކެވުން: 

އަޅުގަނޑު ވެސް ޔާމީންގެ ވާހަކައަށް ތާއީދުކޮށްލުމާ އެކީގައި އަޅުގަނޑު ދަންނަވާލަން ބޭނުންވަނީ މިހާރު މީގައި ބަހުސްކުރެވެން ނެތް މައްސަލަ އެއްގައި އަޅުގަނޑުމެން ކީއްކުރަންހޭ ބަހުސްކުރަންވީ. މިއީ ވަރަށް ސާފުކޮށް ޤާނޫނާ ހުރިހާ އެއްޗަކަށް އަމިއްލަ އަށް އަދި ޤާނޫނު ނުބެލިޔަސް އެއްވެސް އެއްޗެއް ނުބެލިޔަސް އިނގޭ މި އުޅެނީ އޮޑިޓު އޮފީހުގައި މައްސަލަ އެއް އޮތްތޯ ބަލަންކަން. އޮޑިޓު އޮފީހުގައި ކަމެއް ކޮށްފައި އޮތްތޯ ބަލަން. އޮޑިޓު އޮފީހުގެ  ހިސާބުތައް ރަނގަޅަށް ޗެކްކުރަންކަން މި އުޅެނީ. އެހެންކަމަށް ވަންޏާ އޮޑިޓް އޮފީހަކު ވެސް އަދި އެހެން އޮފީހަކު ވެސް ނުހުންނާނެ ނުބެލޭނެ ހަމަ އެއްވެސް ކަމެއް ހުރެގެންނުވާނެ. ބެލެންވާނެ ހުރިހާ އެއްޗެއް ވެސް. އަޅުގަނޑަކަށް ހިއެއްނުވޭ މިއީ ބަހުސެއް އޮތް މައްސަލައެއް ހެންނެއް. މިވެނި ވަރަކަށޭ ބަލަންވީ، އޮޑިޓު އޮފީހުގެ މިވެނި އެކައުންޓެކޭ ބަލަންވީ، މިވެނިވަރެކޭ. އެހެންނެއް ނުހެދޭނެ. ހުރިހާ އެއްޗެއް ބެލެންވާނެ. އެހެންވީމާ، މިއީކީ ބަހުސެއް އޮތް ކަމެއް ނޫން. މި އަކާ އަޅުގަނޑުމެންނަށް ވާހަކަ ދައްކާކަށް ފުރުޞަތެއް ވެސް ނެތް. ވާހަކަ ދެއްކުމުގެ ބޭނުމެއް ވެސް ނެތް. މީގައި ހަމަ ބަލަން މި އުޅެނީ ސަރުކާރުގެ އެހެން ތަންތަން އޮޑިޓު ކުރާ ފަދައިން އޮޑިޓަރ ޖެނެރަލް ވެސް ހަމަ ކޮންމެ ކަމެއް ވެސް ބެލޭނެ. ކޮންމެ ތަނަކަށް ގޮސް ކޮންމެ ކަމެއް ވެސް. އޭނައަކަށް ވެސް ނޯންނާނެ ވަކި ޙުދޫދެއް ބެލުމެއް ގައެއް. މީހުންގެ އަނބިދަރިން ވެސް ނެރެގެން ބަލަނީ. އެހެންވީމާ، އޮޑިޓު އޮފީހުގެ ވެސް އޮޑިޓު އޮފީހުގެ ހުރިހާ ކަމެއް ބެލެންޖެހޭނެ. އެއްވެސް ކަމެއް ނުބެލި އޮވެގެންނުވާނެ. މިއީ އަޅުގަނޑު ހަމައެކަނި. މިއަކަށް އަޅުގަނޑަކަށް ދައްކާނެ އިތުރު ވާހަކަ އެއް ނެތް. 

ރިޔާސަތުން ވާހަކަދެއްކެވުން: 

އާދެ، އޭގައި ހަމައެކަނި އޮތް އިޝޫއަކީ އިނގޭތޯ އެ ލާރި ލިބޭނެކަން އިނގޭނަމަ ނޫނީ އެ ލާރި ލިބުނުކަން އިނގޭނަމަ އަޅުގަނޑުމެން ޓްރެއިނިންގ އަށްޓަކައި އެ ދިން ލާރީގެ އެކްސްޓެންޓަށް ދެއްތޯ އުނިއިތުރު ގެނައުމުގެ ފުރުޞަތު އަޅުގަނޑުމެންނަށް ލިބުނިސް. އެ ތަނުން ލިބޭނެ އެއްޗެއްކަން ލިބިފައި އޮތް އެއްޗެއްކަން އިނގޭނަމަ. އެ އިޝޫ އޮތީ. ދެން އެ ހަމަ އެއަހަރު ތެރޭގައި ވެސް ހަމަ މި ބަޖެޓުގައި ހިމެނިފައި ނެތް ގޮތަށް ވެސް އެ މީހުންނަށް ލާރި ލިބިދާނެ. އެހެންނަމަވެސް، އެ ލިބިފައި އޮތްކަން ހާމަކުރިނަމަ އަޅުގަނޑަށް ހީވަނީ އަޅުގަނޑުމެން ޓްރެއިނިންގ އަށް ދިން ފައިސާއަށް އުނިއިތުރު ގެނައުމުގެ ފުރުޞަތު އަޅުގަނޑުމެންނަށް އޮންނާނެހެން. ދެން އެހެންވީމާ، އެ ސްކޯޕް އޮފް ވާރކުގެ ތެރެއަށް މި ޓްރެއިނިންގ ރިކުއަރމަންޓު ޓްރެއިނިންގއަށް އެ ލިބުނު ގްރާންޓަކާއި ނޫނީ މުޅި ޓްރެއިނިންގ ކަންތައް ހިނގިގޮތުގެ އެ އޯވަރސީސް އާއި ލޯކަލް ޓްރެއިނިންގ ކަންތައް ހިނގިގޮތުގެ ތަފްސީލުތައް ހިމެނުން ކިހިނެއްތޯ ވާނީ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން: 

މީގައި އަޅުގަނޑު ހިތަށް އަރަނީ މި ސްކޯޕުގައި އަޅުގަނޑުމެން ހަމަ ބުނަންވީ ކަންނޭނގެ ހަމަ މި މާލިއްޔަތުގެ ޤާނޫނާ ހަމަ ވަރަށް ކްލޯޒްލީ މި އޮޑިޓު އޮފީހުގެ ކަންތައްތައް ކޮށްފައި ހުރިގޮތާއި ދެން އޮޑިޓު އޮފީހުގެ މެނުއަލްތަކަކީ މި ހަދާފައި ހުރި މެނުއަލްތަކަކީ އެއްވެސް ތަނަކުން ހުއްދަ ނަގާފައި ހުރި އެއްޗެހިތަކެއްތޯ އިނގޭތޯ. މިއީ އޭގައި ބަލަންޖެހޭ ކަންނޭނގެ. މި ނުބެލޭތީ ކަންނޭނގެ މި ކަންކަން މި ވަނީ. ދެން ކުރީގައި ކޮށްފައި ހުރި ރެކޮމަންޑޭޝަންސް އިމްޕްލިމެންޓު ކުރަން ބުނެފައި ހުރި އެއްވެސް ރެކޮމަންޑޭޝަނެއް ރެކޮމަންޑޭޝަން ފޮލޯކޮށްފައި އޮތްތޯ ނުކުރޭތޯ. ފޮލޯ ނުކުރަންޏާ ކޮމްޕްލެއިންސް ނެތީ ކީއްވެގެންތޯ ވެސް އެބަ ބަލަންޖެހޭ ކަންނޭނގެ. އެހެންވީމާ، އަޅުގަނޑުމެން ބުނަންވީ ހަމަ އެއްވެސް ކަހަލަ ޑިސްކްލޯޒަރ އެއް ހެދުމަކަށް ނޫނީ ނުހެދުމަކަށް ޕަރސުއެންޓު ކްރިމިނަލް އޮޑިޓަކަށް ދާނެ އެއްވެސް ޖާގަ އެއް އޮތް ކަމަށް ވަންޏާ އެ މައްސަލަ އެއް އިތުރަށް މީގައި ހިމަނަން އަޅުގަނޑަށް ހީވަނީ ސްކޯޕް މީގައި ފުޅާކޮށްލަ ދޭންވީ ކަންނޭނގެ. އެއްވެސް ކަހަލަ ޑިސްކްލޯޒަރ އެއް ނުހެދުމުގެ ސަބަބުން އެ ފޮރ ވަޓް އެވަރ ރީޒަން ނުހެދުމުގެ ސަބަބުން ޕަރސުއެންޓު ކްރިމިނަލް އޮޑިޓެއް ފޮލޯކުރަންޖެހޭ ކަހަލަ ކަމެއް އޮވެއްޖެ ކަމަށް ވަންޏާ އެކަހަލަ ލީޑެއް އޮތް ކަމަށް ވަންޏާ އެ ހިސާބަކަށް އޮޑިޓު ރިޕޯޓުގެ ނޫނީ އޮޑިޓުގެ ސްކޯޕް އެކްސްޓެންޑް ކުރާ ވާހަކަ އަޅުގަނޑު ބޭނުންވަނީ މީގައި ލިޔަން. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

އާދެ، މިތާނގައި ފާހަގަކުރެވޭ މި ކޮންމެވެސް ވަރަކަށް ކޮންމެވެސް ބަޔަކު މިކަން ނުބަލަން އުޅޭ ވާހަކަ. އަޅުގަނޑަށް ފެންނަނީ ހަމަ ވަރަށް ބޮޑަށް ބަލަން. އަޅުގަނޑުގެ ނުކުތާއަކީ ޢާއްމުކޮށް ކޮންމެ އަހަރަކު ކުރެވޭ ކަމެއްގެ ތެރެއަށް ޚާއްޞަ ކަންތައްތައް އަންނަންޏާ ވަކިންނޭ. އެހެންނޫނީ ކޮންމެ އަހަރަކު ސްކޯޕް ކޮންމެ އަހަރަކު އެ އޮންނަ ޢާއްމު ސްކޯޕް އޮންނަންޖެހޭނެ. އޮވެފައި އޭގެއިތުރުން ތި ފާހަގަކުރައްވާ ކަންތައްތައް އެއީ ތަފާތު މައްސަލައެކޭ. އަޅުގަނޑުމެން ނުދަންނަވަން އެއްގޮތަކަށް ވެސް ވާހަކަ އަކީ އޮޑިޓަރ ޖެނެރަލް ކުރައްވާފައި ހުރި ކަންތައްތައް މިސާލަކަށް، އޭނާ ލެޕްޓޮޕެއް ގަނެގެން ލެޕްޓޮޕް އިންވެންޓްރީގައި ހިމަނާފައި އަމިއްލަ ކްރެޑިޓު ކާޑުން ގަނެފައި ރީއެމްބަރސް ކުރީމަ އެ ނުލާށެކޭ. އެކަން ނުބަލާށެކޭ. ބައްލަވަންވީ. އެ ހަމަ ހުރިހާ ކަމެއް ވެސް ބައްލަވަންވީ އިނގޭތޯ. މިހާރު އަޅުގަނޑު މި ދަންނަވަން މި އުޅޭ ނުކުތާ އަކީ މި ޢާއްމުކޮށް ބަލާ ކަންތައްތައް އަޅުގަނޑުމެން ހުންނަންޖެހޭނީ ވަކިންނޭ. ދެން ޚާއްޞަ ކަންތައްތައް ވަކިންނޭ. އޭރުން ދެން ވެސް މި އަންނަ އަހަރު ވެސް ބަލައިލީމަ ސްކޯޕްގެ މަސައްކަތަކަށް ވަގުތު ހޭދަކުރާކަށް އަޅުގަނޑުމެން ނުޖެހޭނެ. އެހެންވީމާ، އެއީ އަޅުގަނޑު. ދެން އަޅުގަނޑު ދަންނަވާލަން މި އުޅެނީ އަޅުގަނޑަށް ފާހަގަކުރެވުނު ގޮތުގައި އޮޑިޓު ޤާނޫނުގައި ބުނާގޮތުން އޮޑިޓު އޮފީހުގެ މެނުއަލްތަކާއި ޕްރޮސީޖަރސްތައް ސްޓޭންޑަޑްސް ކަނޑައަޅުއްވާ ބޭފުޅަކީ އޮޑިޓަރ ޖެނެރަލް. އެއީ އޭނާ އަށް އެ ލިބިފައި އޮންނަ ބާރެއް. ދެން މާލިއްޔަތު ކޮމިޓީ އިން އިތުރު ރެކޮމަންޑޭޝަނެއް މަޖިލީހަށް ފޮނުއްވައިގެން މާލިއްޔަތު ކޮމިޓީގެ އޯވަރސައިޓެއް އެއަށް ގެންނަން ބޭނުން ވެއްޖިއްޔާ ދެން ނުވަތަ އޮޑިޓަރެއްގެ ރެކޮމަންޑޭޝަންގެ ދަށުން މާލިއްޔަތު ކޮމިޓީ އިން އެއަށް ބަދަލެއް ގެންނަން ބޭނުން ވެއްޖިއްޔާ އެއީ ވަކި މައްސަލަ އެއް. އެހެންވީމާ، އެއީ ރަނގަޅު ނުކުތާ އެއް ނޫން. މިހާރު ޤާނޫނުން އޮޑިޓަރ ޖެނެރަލަށް ލިބިވަޑައިގެންފައިވާ ބާރެއް އެއީ އެއްގޮތަކަށް ވެސް. އެހެންވީމާ، އަޅުގަނޑު މި ދަންނަވާ ނުކުތާއަކީ މިކަންތައް ސްކޯޕް މިހާރު އޮތް ގޮތަށް ނުވަތަ އެ ހުށަހަޅުއްވާ އިތުރު ރެކޮމަންޑޭޝަން ޖެނެރަލް ބައި އޮވެފައި ސްޕެސިފިކް ބައި ވަކިން އޮންނަން. މި ސްޕެސިފިކް. އާދެ، މަސައްކަތުގެ ތެރޭގައި މައްސަލަ އެއް ނެތް އޮތަކަސް. މިސާލަކަށް، އަޅުގަނޑުމެން ސްކޯޕް ބޮޑުކުރާ ވަރަކަށް އޭގެ ކޮސްޓު ވެސް ބޮޑުވާނެ. އެއީ އަޅުގަނޑުމެން. އެހެންވީމާ، މި އަންނަ އަހަރު އަޅުގަނޑުމެން އަނެއްކާވެސް ހަމަ މި ޤާނޫނުގައި އަބަދު ވެސް ކުރަންޖެހޭ ކަމެއް މިއީ. އެކަމަކު، ކޮންމެ ފަހަރަކު އޮޑިޓަރ ޖެނެރަލެއް ނޯންނާނެހެން އަޅުގަނޑަށް ހީވަނީ މިސާލަކަށް، އާ އޮޑިޓަރ ޖެނެރަލެއް ހުންނަނީ. އެ ބޭފުޅާއެއް ނުހުންނާނެ ކަންނޭނގެ ބޭރުގައި ބާއްވާ ފަންޑެއް. މިހާރު މި ތަނުން ރެކޮމަންޑު ކޮށްގެން ހުރިހާ އެއްޗެއް އޮތީ އެމް.އެމް.އޭ އަށް ލައްވާފައި. އެހެންވީމާ، ދެނެއް ނޯންނާނެ އެއާ ބެހޭ. އެހެންވީމާ، އެއީ ތަފާތުކަމެއްގެ ގޮތުގައި ތަފާތު އިޝޫއެއްގެ ގޮތުގައި ގެންދިޔައިމަ އަޅުގަނޑަށް ހީވަނީ މަސައްކަތް ފަސޭހަވެފައި އެ ޕްރޮސީޖަރ ގެންދަން. އެއީ ސްޕެޝަލް ކޭސް އެއް. އަޅުގަނޑުމެންނަށް މި ސްކޯޕް ތެރޭގައި ވެސް ބާކީ ސްޕެސިފިކް ކަންތައްތަކެއްގެ ގޮތުގައި ފާހަގަކޮށްލާފައި އެ ކަންތައްތައް ހަމަ ބޭއްވިދާނެ. އެހެންވީމާ، އަޅުގަނޑަކަށް ނުފެނޭ ސަލީމް އެ ވިދާޅުވިހެން މާ ދިގުކޮށް ވާހަކަ ދައްކަންޖެހޭ ކަމެއް އެ ޚާއްޞަ ގޮތަކުން ހިމަނުއްވަންޖެހޭ ކަންތައްތައް ހިމެނުމާ މެދު އަޅުގަނޑުގެ އެއްވެސް ކަހަލަ އޮބްޖެކްޝަނެއް ނެތް. އެހެންވީމާ، އަޅުގަނޑަށް ފެންނަ ގޮތް މި ދަންނަވާލީ އިނގޭތޯ. 

 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން: 

އަޅުގަނޑަށް ހަމަ ވަރަށް ބޮޑަށް ފާހަގަކުރެވޭ އަޅުގަނޑުމެން ސިސްޓަމެޓިކަލީ ވަކި ކަހަލަ ޕަރސެޕްޝަނެއް ކްރިއޭޓް ކުރަންވެގެން މަސައްކަތް ކުރަން އުޅޭ ކަމަށް އިނގޭތޯ. މާދަމާ ވެސް ފަހަރެއްގައި އޮޑިޓަރ ޖެނެރަލް ނުހުންނަވާފާނެ މިހާރު އެ ހުންނެވި ބޭފުޅާ އެ މަޤާމުގައި. އެހެންނަމަވެސް، އެ މުއައްސަސާ އޮންނާނެ. އެހެންވީމާ، އަޅުގަނޑުމެން މުޅި މުއައްސަސާގެ ކްރެޑިބިލިޓީ ދުއްވާލުން އެއީ އަޅުގަނޑަކަށް ނުފެނޭ ކުރަންވާ ވަރު ކަމެއް ކަމަކަށް. އެހެންނަމަވެސް، އަޅުގަނޑު މި ދަންނަވަނީ، އެ ތާނގައި މައްސަލަތަކެއް ހުރެއްޖިއްޔާ އެ މައްސަލަތައް ނުބަލާށެކޭ ވެސް ނޫން. އެ ބެލޭނެ ސިސްޓަމެޓިކް ގޮތްތަކެއް ވެސް އަޅުގަނޑުމެން އެބަޖެހޭ ހަދަން. އެހެންނަމަވެސް، މި ހުރިހާ ކަމެއްގެ ތެރޭގައި އެންމެ ބޭފުޅުންގެ މެދުގައި މިހިރަ ޒާތީ ތަޢައްޞަބުތައް ނިމޭއިރުގައި ވެސް މުއައްސަސާ ސަލާމަތްކޮށްދެއްވައްޗޭ. 

ރިޔާސަތުން ވާހަކަދެއްކެވުން:

ސަލީމް، ޔާމީން ދެން ނާޝިޒް. އެއަށްފަހު ދެން އަޅުގަނޑު ނިންމާލާނަން އިނގޭތޯ. 

އޭދަފުށީ ދާއިރާގެ މެންބަރު އަޙުމަދު ސަލީމް ވާހަކަދެއްކެވުން: 

އާދެ، އަޅުގަނޑު ދަންނަވާލަން ބޭނުންވަނީ ދެންމެ ބައެއް ބޭފުޅުންގެ ވާހަކަފުޅުގައި އެ ވިދާޅުވި އެއްޗަކަށް ވެސް އެއްޗެއް ދަންނަވާލަން. އަޅުގަނޑުމެން ފަހަރެއްގައި ވެސް މިހާރު ހުރި އޮޑިޓަރ ޖެނެރަލަކަށް ނޫން މި އުޅެނީ އޮޑިޓު ކުރާކަށެއް. އޭނަ ހުރި ދުވަސްވަރު އެ ކަންތައް އޭނާ އަށް ކުރާނީ. ދެން އެހެން މީހަކު ހުރެއްޖިއްޔާ އެ މީހާ އަށް ކަންތައް ކުރާނީ. އެހެންވީމާ، މިއީ ދާއިމީކޮށް ކޮންމެ މީހަކު ހުއްޓަސް ކުރަންޖެހޭނެ ކަމެއް އަދި ކުރާނެ ކަމެއް. އެއީ ދައުލަތުގެ ފައިސާ އަށް އެ ލޯ ލާރިއަކަށް ވެސް މީހަކު ޚިޔާނާތްތެރިވެފައި އޮތް ކަމުގައި ވިއަސް އަދި އޮތްތޯ ބަލަން ކުރާ ކަމެއް. އަޅުގަނޑުމެން މި އުޅެނީ ކޮށްގެނެއް ނޫން. އޮތްތޯ ބަލަން ކުރާ ކަމެއް. އެއީ ކޮންމެ މީހަކު ހުއްޓަސް. އެއީ އަޅުގަނޑުމެންގެ ޢިއްޒަތްތެރި ރައީސުލްޖުމްހޫރިއްޔާ ކަމަށް ވިޔަސް، އަޅުގަނޑު ވިއަސް އެހެން ބޭފުޅަކަށް ވިޔަސް. ދެން ޙަމްޒާ އެ ވިދާޅުވީ ފަދައިން ޙަމްޒާ އެ ވިދާޅުވި އެއްޗަކަށް އަޅުގަނޑު އެއްޗެއް އިތުރުކޮށްލާނަން. އެއީ އޭނަ ހަދާ މެނުއަލްތަކަށް އިނގޭތޯ. އެ ހެދޭނީ ޤާނޫނާއި ޤާނޫނުއަސާސީ އާއި ދައުލަތުގެ ފައިސާ ޚަރަދުކުރުމަށް ހުންނަ ގަވާއިދުތަކާއި މި އުސޫލުތަކާއި އެއްގޮތްވާ ގޮތުގެ މަތިން. އެ ފުށުއަރާ ގޮތަކަށް އޭނަ ހަދާ އެއްވެސް އެއްޗެއް ނުހެދޭނެ. ޤާނޫނުގެ މަތީގައި ހުންނަ މީހެއް ނޫން އޮޑިޓަރ ޖެނެރަލަކީ އެއީ. ޤާނޫނުގެ ދަށުގައި އޭނަ ވެސް ހުންނާނީ. އެހެންވީމާ، ޤާނޫނުއަސާސީގެ ވެސް ދަށުގައި އޭނަ ހުންނާނީ. އެހެންވީމާ، އޭނައަކަށް ވެސް ނުހެދޭނޭ މި ގަވާއިދުތަކާއި ޤާނޫނުތަކާ ޚިލާފަށް މެނުއަލެއް. ސަރުކާރުގެ ފައިސާ ތިމަންނާ ގޭގައި އޮވެފައި 1 އަހަރު ދުވަހު ޚަރަދުކޮށްފައި މި ތަނަށް ލާނީއޭ. އެހެން ނުހެދޭނެ. އެއީ އޭނަ ހެދިއަސް ހުއްދަ އެއްޗެއް ނޫން. އެއީ ގަވާއިދާއި ޚިލާފަށް ހެދިފައި އޮތް ގަވާއިދެއް އެއީ. އެހެންވީމާ، އެހެން ނުހެދޭނެ. އެހެންވީމާ، އެ ތަންކޮޅު އަޅުގަނޑު އިތުރުކޮށްލަން އިނގޭތޯ. މިއީ އަސްލުގައި އިތުރު ވާހަކަ ދެއްކުމުގެ ފުރުޞަތެއް ނޫން. 

ރިޔާސަތުން ވާހަކަދެއްކެވުން:


އާދެ، އެހެންވީމާ، އަޅުގަނޑަށް މި ފާހަގަކުރެވުނީ މި އޮޕަރޭޝަންސް މެނުއަލް އަކީ، މިހާރުވެސް އެބަ އިން އިނގޭތޯ ކޯޕް އޮފް ވޯރކު ގެ ދެވަނަ އައިޓަމުގައި އެބައިން ނޫންތޯ. ރިވިއު ކޮމްޕްލެއިންސް ޓު ގަވަރމަންޓު ފައިންނޭންޝަލް ރެގިއުލޭޝަންސް. މާލިއްޔަތާ ބެހޭ ޤާނޫނާއި ގަވާއިދަށް. އެހެންވީމާ، އެ އޮޕަރޭޝަންސް މެނުއަލް އެ އާ ފުށުއެރުމެއް އުޅޭތޯ ނޫންތޯ ބަލަންވީ. އެހެންވީމާ، އެއީ ސަލީމް ފާހަގަކުރެއްވި ނުކުތާ. އެ ބޭރު ބަޔަކު މިތާ ހުސް ލަންކާ މީހުން އުޅޭނީ. އެ ބެލޭނެ. އާދެ، ޔާމީން ދެން ނާޝިޒު.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:


ޝުކުރިއްޔާ އިނގޭތޯ. އަޅުގަނޑަށް ހީވަނީ ސްކޯޕުގެ ތެރޭގައި ޚާއްޞަ ބައި ޢާއްމު ބައި އިބްތިދާޢީ ބައި މިއީ އަޅުގަނޑަކަށް މުހިއްމު މައްސަލަ އެއް ނޫން އިނގޭތޯ. އެހެންވީމާ، މި ނުހިމެނިދާނެ ކަމަށް ހީވާތީ. އަނެއްކާ މިއީކީ ވަން އޯފް ކަމެއް ވެސް ނޫން އިނގޭތޯ. އެއްވެސް ކަހަލަ ކްރިމިނަލް އިންވެސްޓިގޭޝަނަކަށް ސަބްސީކިއުންޓު އިންވެސްޓިގޭޝަނެއް ލީޑު ކުރާނެ ލީޑެއް އޮތް ކަމަށް ވަންޏާ ބެލެންވާނެ ހަމަ ކޮންމެ އޮޑިޓެއްގައި ވެސް. އެހެންވީމާ، އެއި ޖެނެރަލް ސްކޯޕުގެ ތެރޭގައި ވެސް ވަކިން އޮވެފައި، ބިސްމި ލިޔެފައި، ދެން އޭގެތިރީގައި ދެ ރޮނގު ދަމާފައި ޚާއްޞަ ސްކޯޕް ލިޔުނަސް އަޅުގަނޑުގެ މައްސަލަ އެއް ނެތް. އެކަމަކު ޚާއްޞަ ސްކޯރޕުގެ ތެރޭގައި އެބައި ނުހިމެނިދާނެ ކަމަށް ކުރީގައި ވަކާލާތު ކުރެވުނީމާ އަޅުގަނޑު އިންސިސް މި ކުރަނީ ޚާއްޞަ ސްކޯރޕުގެ ތެރޭގައި ހިމެނެންވާނޭ. އެއި ވަކި އޮޑިޓަރ ޖެނެރަލް އެއް ނޫން. މިހާރު އޮޑިޓަރ ޖެނެރަލްގެ މައްސަލަ އައިމަ އެކަހަލަ ޕަރސެޕްޝަނެއް ޑިވެލޮޕް ކުރައްވަން އުޅެނީ ކަމަށް ވެދާނެ. އެހެންނަމަވެސް އެހެން ބޭފުޅަކު ފުލުހުންގެ ތެރޭގައި ކޮންމެވެސް އަމިއްލަ ޒާތީ މައްސަލައެއްގައި ހައްޔަރު ވީމާ އެ ބޭފުޅަކު ފުލުހުންނާ ބެހޭ ގޮތުން ދައްކަވާ ވާހަކަ އޭގެ ޒާތީ ޕަރސެޕްޝަނެއް އުފެދިގެން ކަމަށް ވެދާނެ. އެހެންވީމާ، މުއައްސަސާ ސަލާމަތް ކުރާނީ އެ މުއައްސަސާތައް އަމިއްލަ އަށް. އޮޑިޓަރ ޖެނެރަލްގެ މުއައްސަސާ ސަލާމަތް ކުރުމަކީ އޮޑިޓަރ ޖެނެރަލް އަމިއްލައަށް ކުރަންޖެހޭ ކަމެއް.  އެ މުއައްސަސާ މިހާތަނަށް ކިލަނބުވެގެން ގޮސްފައި އޮތިއްޔާ ކިލަނބުވެގެން ގޮސްފައި އޮތީ އޭނަ ގަވާއިދާއި ޚިލާފަށް އޭނަގެ ބާރުތައް ބޭނުން ކުރީމަ. އޭތި އެ ގަވާއިދާއި އެއްގޮތަށް ކޮމްޕްލެއިން ކުރަން ތިބި ބަޔަކީ މާލިއްޔަތު ކޮމިޓީ. އޭގެފަހުން ރައްޔިތުންގެ މަޖިލިސް. އެހެންވީމާ، އޮޑިޓަރ ޖެނެރަލް އަކީ އެއްގޮތަކަށް ވެސް އުފައްދާފައި އެއްގޮތަކަށް ވެސް ހުދޫދެއް ނެތި އޭނަ ލާހޫރޭކަށް ދޫކޮށްލާފައި ހުރި މީހެއް ނޫން. ދެން މި އޮޕަރޭޓިންގ ޕްރޮސީޖަރތަކާއި އޮޕަރޭޓިން މެނުއަލްތަކާ އެއްޗެހީގައި. މީގައި މި ވާގޮތަކީ ޤާނޫނު ދަންނަ މީހަކު ޤާނޫނު ކިޔާލުމާއި ސަބްސްޓެއިންސް އެގިގެން ފައިނޭންޝަލް ސަބްސްޓެންސް އެގިގެން ޤާނޫނުގައި އޮންނަ އެއްޗެއް އެންޓަޕްރިޓު ކުރަން އުޅުމާއި ވަރަށް ތަފާތުވާނެ. އެހެންވީމާ، އޮޑިޓަރ ޖެނެރަލް އަކީ އެއްގޮތަކަށް ވެސް ޤާނޫނުގައި ލިޔެފައި އޮތް ގޮތަށް އެހެން ހުރިހާ ޤާނޫނުތަކުން އިމްތިޔާޒު ލިބިގެން ހުރި މީހެކޭ. އަޅުގަނޑުމެން ދުށީމެއް ނޫންތޯ އޮޑިޓަރ ޖެނެރަލް މި ތަނަށް ވަޑައިގެން ދެއްވި ބަޔާން. ތިމަންނަގެ މައްޗަށް މާލިއްޔަތު ޤާނޫނެއް ވެސް ނުހިގައޭ. ތިމަންނައަކީ މިނިވަން މުއައްސަސާއެކޭ. އެ މިނިވަން މުއައްސަސާގެ މާނައަކު ނޫން މިނިވަން މުއައްސަސާ. ދުނިޔޭގެ ޤާނޫނުތަކުގައި ކަނޑައަޅާފައި ހުންނަ ހަމަ ގެޕް ޕްރިންސިޕަލްސް ތަކެއް ވެސް އެބަ ހުރޭ. އެހެންތަންނުން އޮޑިޓަރ ޖެނެރަލުން ފޮލޯރ ކުރަންޖެހޭ އުސޫލުތަކެއް ވެސް ހުރޭ. އަޅުގަނޑުމެން ޤާނޫނުއަސާސީގައި ވެސް އެއެއްޗެހި ލިޔެފައި ހުންނާނެ އެ ގޮތަށް. އެހެންވީމާ، އަޅުގަނޑު ދަންނަވަން މި އުޅެނީ މި މުއައްސަސާ ސަލާމަތް ކުރުމަށްޓަކައޭ. ދެން އަންނަ އޮޑިޓަރ ޖެނެރަލަކު ވެސް އަދި މިހާރު ވެސް ހުންނެވި ބޭފުޅާ ކޮންޓިނިއު ކުރެއްވިޔަސް އޭނަ އަށް އޮންނަންވީ އޭނަގެ ޕެރިމީޓަރ ތަކެއް ހުދޫދުތަކެއް ކަނޑައެޅިފައޭ. އެހެންވީމާ، އެއީކީ ވަކި މީހަކާ ޒާތީވެގެން ކުރާ ކަމެއް ނޫނޭ. ދެން ގަވާއިދާ ޚިލާފަށްތޯ ނޫންތޯ މިއީ ވެސް އަޅުގަނޑުމެންގެ ޕާސެޕްޝަންގެ މައްސަލަ އެއް އިނގޭތޯ. އެ މައްސަލަ ގެނެސްފައި ބަލައިލީމާ، އެނގޭނެ ކިހާވަރަކަށްތޯ ގަވާއިދާ އެއްގޮތަށް އެކަން ކުރެވިފައި އޮތީ. އެހެންވީމާ، އަޅުގަނޑު މިއީ ޒާތީ ގޮތުން ދަންނަވާ ވާހަކަ އެއް ނޫނޭ. ހަމަ ކާނަލް އަށް ދަންނަވާލަން ބޭނުން ވަނީ. މި އިންސްޓިޓުއުޝަން ސަލާމަތް ވާނީ އިންސްޓިއުޝަންގެ ތެރޭގައި ކުރެވޭ ކަންތަކަށް ޗެކް އެންޑް ބެލެންސަށް އަޅުގަޑުމެން އެސްޓަބްލިޝް ކޮށްގެން ދެވިގެންނޭ. އެސްޓަބްލިޝްކޮށް ނުދެވި އަޅުގަނޑުމެން މާލިއްޔަތު ކޮމިޓީގައި ތިބޭ މީހުންނަށް އަމިއްލައަށް ހީވާން ފަށައިފާނެ އޮޑިޓަރ ޖެނެރަލަކީ މިނިވަން މީހެކޭ. އޭނަ ބޭނުން ކޮންމެ އެއްޗެއް އޭނައަށް ނުހެދޭނޭ. އެހެން ހީވާ ކަމަށް ވަންޏާ އޮޑިޓަރ ޖެނެރަލަކީ ގަވާއިދާ އެއްގޮތަށް ކަންތައް ކުރައްވާނެ ބޭފުޅެއް ނޫން. އޭނައަށް ޤަބޫލުކުރެވޭނެ އޭނާއަކީ ހަމަ ޚުދުމުޚުތާރު މީހެއް ކަމަށް. އެހެންވީމާ، އެހެން ނުހަދަމާތޯއޭ. އެހެންވީމާ، ސްކޯޕެއް ކަނޑައަޅާ ކަމަށް ވަންޏާ އޭނާ ކްރިމިނަލް އޮޑިޓަކަށް ޖާގަ ދޭގޮތަށް އޭނާ ކަންތައް މިހާތަނަށް ކޮށްފައި ހުރީ. ދެން އަންނަ އޮޑިޓަރ ޖެނެރަލަކަށް ވެސް އެކަންކަން އެހެން ކުރެވިގެން ނުވާނެ. އެހެންވީމާ، ދެން މިހާރު އަޅުގަނޑަށް ތާޢީދުކުރެވޭ އެ މައްސަލައަށް. ދެން ގާތްގަނޑަކަށް ކޮންސެސްސަން ލިބުނީ ކަންނޭނގެ. ޚާއްޞަ ސްކޯޕުގެ ތެރޭގައި ނަމަވެސް އަޅުގަނޑު ބޭނުންވަނީ. އެ ސްކޯޕަކީ ކޮންމެ އަހަރަކު ވެސް ދެވޭ ސްކޯޕަކަށް ވުން. ދެން މި މުއައްސަސާ އޮޑިޓު ކުރުމަށް އަޅުގަނޑުމެން އިތުރު ފައިސާ ދާ މައްސަލަ. މި ވެސް އަޅުގަނޑަށް ފެންނަނީ އަޅުގަނޑުމެންނަށް ދައްކާ ހަމަ ބަހަނާ ކަމަށް. ކީއްވެގެންތޯ ފައިސާ ޚަރަދު ނުކުރަންވީ މިކަން ކުރަން. މިއީ ހަމަ އެންމެ ރަނގަޅަށް ކުރަންޖެހޭ ކަންތައް އިނގޭތޯ. އަޅުގަނޑަކަށް ހިއެއް ނުވޭ ސްކޯޕްގެ ތެރޭގައި ކްރިމިނަލް އޮޑިޓެއް އައިސްގެނެއް މީގެ %50 އިތުރުވާނެ ކަމަކަށް. އެހެންވީމާ، އަޅުގަނޑަށް ހީވަނީ މިހާރު ދެން ކޮންސެންސަސް އަތުވެއްޖެ ކަންނޭނގެ. ދެން އަޅުގަނޑުގެ އެއްވެސް މައްސަލަ އެއް ނެތް ޖެނެރަލް ސްކޯޕް އޮވެފައި ދެން ސްޕެސިފިކް ސްކޯޕެއް އޮވެފައި ވަކި ބައެއް ގޮތަށް. އެކަމަކު އެއީ ހަމަ ރެގިއުލަރކޮށް އެނުއަލީ ކުރާ ކަމެއް ގޮތަށް އަޅުގަނޑަށް ފެންނަނީ. އަޅުގަނޑުމެން ބޭނުންވީމާ، ކުރާ ގޮތަކަށް ނޫން. ހަމަ ކޮންމެ އަހަރަކު ވެސް ކުރެވޭ ކަމަކަށް. އެއިރަށް ދެން އޮޑިޓު މުއައްސަސާ ސަލާމަތުން އޮންނާނީ. ޝުކުރިއްޔާ. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
 

ޝުކުރިއްޔާ މުޤައްރިރު. އަޅުގަނޑު ހަމަ ދެތިން އެއްޗެއް އިތުރު ކޮށްލަން ބޭނުން. މިހާރު ސްކޯޕް އޮފް ވޯކޭ އަޅުގަނޑުމެން ދަންނަވާއިރު އެއީ ޙަޤީޤަތުގައި އެ އޮޑިޓެއް ހަވާލުކުރާއިރު އެ ހަވާލުކުރާ އެ މަސައްކަތުގެ ސްކޯޕް އަޅުގަނޑުމެން މި ދައްކާ ވާހަކައަކީ. އެހެންވީމާ، އޭގެތެރޭގައި އެއިރެެއްގައި އެ ހާލަތު އެހުންނަ ގޮތަށް ބަލާ މޮނީޓަރ ކުރެވޭނެ. އެހެންވީމާ، މި އަހަރު ވަކި ސްކޯޕެއް ލިޔުނީމާ، މި އަންނަ އަހަރު ކޮންމެހެން ބާއްވާލައްވާފައި އެ ސްކޯޕަށް މަސައްކަތް ކުރަންޖެހޭ ކަމެއް ނޫން. ދެން ހިގާފައިހުރި ކަންތައްތަކަށް ބަލާއިރު ފްރޯޑިއުލެންޓު އެކްޓިވިޓީ އުޅޭ ކަމަށް ވަންޏާ ހަމަ ފްރޯޑްސް އަށް ބަލަން އޮޑިޓު ކުރެވެންޖެހޭނެ. ކްރިމިނަލް އިންވެސްޓިގޭޝަންސް ހުންނަ ކަމަށް ވަންޏާ ކްރިމިނަލް އިންވެސްޓިގޭޝަންސް ހަދަންޖެހޭނެ. ކްރިމިނަލް އަށް ސަސްޕެކްޓްސް އުޅޭ ކަމަށް ވަންޏާ. ދެން އަޅުގަނޑު ދަންނަވަން ބޭނުންވާ ވާހަކަ އަކީ މި ސްކޯޕުގެ ތެރޭ ކޮންމެހެން ޚާއްޞަ ސްކޯޕާއި ޖެނެރަލް ސްކޯޕާއި މިއީ ކޮންމެހެން ކުރަންޖެހޭ ކަމެއް ނޫން. އަޅުގަނޑުމެން ފައިނޭންޝަލް އަދި އަޅުގަނޑުމެން މި ހަޔާތުގައި ދިމާވެފައި ހުރި ތަޖުރިބާތަކުގައި ދަންނަވަންޏާ ދުވަހަކު ވެސް އެ ގޮތަށް ސްކޯޕެއް ހަދާފައި އޮތްތަނެއް އަޅުގަނޑުގެ ހަޔާތުގައި ނުދެކެން.  އަޅުގަނޑުވެސް ފުދޭވަރަކަށް ގިނަދުވަހު ފައިނޭންޝަލް ބެކްގްރައުންޑުގައި މަސައްކަތް ކޮށްފައި ހުންނާނެ. ދެން ހަމަ މި ޖެނެރަލް ސްކޯޕުގެ ތެރެއިން މި ހުރިހާ ކަމެއް ވެސް ހިމެނޭނެ ކަމަށް އަޅުގަނޑު ޤަބޫލުކުރަނީ. ދެން ޚަރަދު ކުޑަކުރާ ވާހަކަ ދައްކަންޏާ އަޅުގަނޑުމެން އޮޑިޓު އޮފީހުގެ ބަޖެޓު ވެސް ކަނޑާލަންވީ. ދެން އެއިރުން އޮޑިޓުކުރާކަށް ނުޖެހޭނެ ނޫންތޯ. ޚަރަދު ހިގާފާނެތީ އެއް. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު އެހެންވީމާ، މި އިޝޫ ކްލޯސް ކޮށްލަން ގަސްތުކުރަނީ. ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ހަމްޒާ ވާހަކަދެއްކެވުން:


އަޅުގަނޑު އިދާރީ ނުކުތާ އެއް. އަޅުގަނޑު ބޭނުން ކޮންމެ ދުވަހަކު ވެސް ކަންކަން ނިމިގެން މިހާރު އަޅުގަނޑުމެންނަށް ޚާއްޞަކޮށް އޮޑިޓަރ ޖެނެރަލާ ބެހޭ ރިޕޯޓް އަޅުގަނޑުމެން ދެކުނު އެއްޗެއް ވެސް ނޫން މި ކޮމިޓީއަކުން އިނގޭތޯ. އެހެންވީމާ، މި ކޮމިޓީން ކަންކަން ނިންމާފައި ކޮމިޓީގެ ނަމުގައި، އެހެންނޫން މުޤައްރިރުގެ ނަންފުޅުގައި މުޤައްރިރަށް ގަވާއިދުގެ ދަށުން ލިބިވަޑައިގަންނަވާ ބާރުގެ ދަށުން ކުރައްވާ ކަންކަން. އެއީ އަޅުގަނޑުމެންނާ ބެހޭ ކަމެއް ނޫން. އެއީ މުޤައްރިރަށް ގަވާއިދުން ލިބިފައިވާ ބާރުތައް. އެ ކަންކަން ކުރެއްވުމަށް އަޅުގަނޑުގެ މައްސަލަ އެއް ނެތް. އެހެންނަމަވެސް ކޮމިޓީގެ ނަމުގައި ކަމެއް ކުރައްވައިގެން ނުވާނެ އަޅުގަނޑުމެން ކޮމިޓީއަށް ނައިސް. އަޅުގަނޑުމެން ޤަބޫލު ކުރާ ރިޕޯޓެއް ނޫން އެ އޮތީ ހުށަހަޅާފައި. އަޅުގަނޑުމެން ނުދެނަހުރިން. އަޅުގަނޑުމެން ކިޔާލިއިރު އެއަކާ މިއަކާ ދިމައެއް ނުވޭ. އެހެންވީމާ، މުޤައްރިރު ތި ސްކޯޕު ވެސް ހައްދަވާފައި މުޤައްރިރުގެ ނަންފުޅުގައި ފޮނުއްވަންޏާ ފޮނުއްވިޔަކަސް އަޅުގަނޑުގެ މައްސަލަ އެއް ނެތް. މިއީ ކޮމިޓީގެ ނަމުގައި ދާ އެއްޗެއް. އަޅުގަނޑުމެން ފައިނަލް އެޕްރޫވް އަށް ބަލަންޖެހޭނެ. ބަލާފައި ނޫނީ އަޅުގަނޑެއް ތާއީދެއް ނުކުރާނަން އެ ނޫން ގޮތަކަށް އެކަން ގެންދާކަށް. އެ ވާހަކަ ދަންނަވާލީ. ޝުކުރިއްޔާ.

ރިޔާސަތުން ވާހަކަދެއްކެވުން:


އާދެ، އެހެންވީމާ، އަޅުގަނޑު މި ސްކޯޕް ލިޔެފައި މާދަމާ ގެންނާނަން. ގެނެސްފައި މާދަމާ އެ އިޢުލާން ކުރެވޭތޯ ބަލާނަން. ދެން 2 ވަނަ އައިޓަމް އަޅުގަނޑުމެންގެ ތެރޭގައި ޚިޔާލު ތަފާތުވެފައި އޮތް ކަމެއް މިހާރު. އެހެންވީމާ، އެއަށް ދިއުމުގެ ބަދަލުގައި އަޅުގަނޑު އަދި ސްޕީކަރާ ވާހަކަދައްކާލާނަން އިނގޭތޯ. ދެން އައިޓަމް ނަންބަރު 3،4 އަޅުގަނޑަށް ހީވަނީ މިއަދު ނިންމާލެވިދާނެ ކަންނޭނގެ. ތި ބޭފުޅުން ގޮތެއް ނެރެދެއްވައިފިއްޔާ. އެއީ ވަރަށް ގިނަ ޑޮކިއުމެންޓު އެބަހުރި. ހުރިހާ މުއައްސަސާއަކުން އައި އެއްޗިއްސާ އަދި މުޅި ސަރުކާރުން ފޮނުވި ހޯލް ޑޮކިއުމެންޓްސް އާ އެއްޗެހި އެބަހުރި. އެހެންވީމާ، މި މައްސަލަ ސަބް ކޮމިޓީއަކަށް ދިރާސާކުރަން ފޮނުވުން ކިހިނެއްތޯ. 3 އާއި 4 އާއި އެއްކޮށް. އެއީ ހުރިހާ މުއައްސަސާއެއްގެ މުސާރަ އާއި އިނާޔަތްތަކާ އެއްގޮތް، ކުރުމަށް ލިޔެކިޔުންތައް ދިރާސާކޮށްލާފައި މުޅި ކޮމިޓީއަށް ގެންނަން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:


އަޅުގަނޑުމެން އޭގެ ޑިސްކަޝަނަކަށް ދާ ކަމަށް ވަންޏާ، ދެން މިއަދު ގަޑި ހަމަވެއްޖިއްޔާ ޑިސްކަޝަނަކަށް ދަމާތޯ. އަޅުގަނޑު ހިތަށް އަރަނީ ހަމަ އެއް ގޮތަކީ ސަރުކާރަށް ރެކޮމެންޑު ކުރުން އިނގޭތޯ. މުސާރަތައް އޯވަރސީ ކުރާނެ ކޮންމެވެސް އެއް ތަނެއް ހުރުން. ކީއްވެގެންތޯ މާލިއްޔަތު ކޮމިޓީން މި ހުރިހާ މަސައްކަތެއް ކުރަންޖެހިގެން މި އުޅެނީ. ސަރުކާރުން އެކި މީހުންނަށް އެކި ތަނުން މުސާރަ ދޭތީ. ނޫނީ ސިވިލް ސަރވިސް އިން އެކިތަނުން އެކިފެންވަރަށް މުސާރަ ދޭތީ. އެއީ އަޅުގަނޑުމެން މާލިއްޔަތު ކޮމިޓީއަކުންނެއް މި ދެންނެވި އިންޓެގްރިޓީ އަށް ދާންޖެހޭ ކަމެއް ނޫނޭ. ހަމަ ސިވިލް ސަރވިސް ކޮމިޝަނުގެ ތެރެއިން އެކަން ކުރެވޭނެ ކޮންމެވެސް ކަހަލަ ޕޭރޯލް ބޯޑެއް ހައްދަވަންވީ ނޫންތޯ. އެހެންވީމާ، އެކަހަލަ ރިކޮމެންޑޭޝަނެއް އަޅުގަނޑުމެންނަށް ދެވިދާނެ. އެހެންވީމާ، އަޅުގަނޑުމެން ސަބްސްޓެންސްގެ ޑިސްކަޝަނަށް މުޤައްރިރަށް ފެނިވަޑައިގަންނަވާ ކަމަށް ވަންޏާ ދެން އަންނަ ދުވަހަކު ދަމާތޯއޭ. ރާދަރ ދެން އަޅުގަނޑުމެން އަމިއްލަ އަށް އެ މަސައްކަތް ކުރުމުގެ ބަދަލުގައި.

ބިލެތްދޫ ދާއިރާގެ މެންބަރު އަޙްމަދު ހަމްޒާ ވާހަކަދެއްކެވުން:

އަޅުގަނޑު ދަންނަވާލަން ބޭނުންވީ މިހާރު އައިޓަމް ނަންބަރު 3 ގެ ދަށުން ޑޮކިއުމެންޓު ތަކަކީ މާގިނަ ޑޮކިއުމެންޓް އިލެކްޓްރޯނިކް ފޯރމްގައި ވެއްޖިއްޔާ އަޅުގަނޑުމެންނަށް ސަރކިއުލޭޓު ކޮށްލާފައި އަޅުގަނޑުމެން ބަލައިލާފައި އެއީ ސަބް ކޮމިޓީއަކަށް ދާވަރުގެ ކަމެއް ވެއްޖިއްޔާ. ދެން އަޅުގަނޑަށް ފެނޭ ގިނަ ޑޮކިއުމެންޓުތައް އެކުލެވޭ ކަންތައްތަކުގައި އިލެކްޓްރޯނިކް ފޯރމުގައި އަޅުގަނޑުމެންނަށް ލިބޭ ގޮތަށް. އޭރުން ޚަރަދު އަޅުގަނޑަށް ހީވަނީ ވަރަށް ބޮޑަށް ސަލާމަތްވެގެން ދާނެހެން. އާދެ، ސްކޭންކޮށްލާފައި އަޅުގަނޑުމެންނަށް ލިބޭ ގޮތް ވީމާ، ދެން އަޅުގަނޑުމެން އަމިއްލައަށް ލެޕްޓޮޕް ގެނެސްގެން އެ ބަލައިލެވިދާނެ. ދެން އެހެންނޫނިއްޔާމުން ވާނީ އޮޑިޓަރ ޖެނެރަލަށް ވީހެން. އެއީ އޭނަގެ އިންވެންޓްރީގައި ހިމަނާފައި އޭނަ ބޭނުން ކުރާ ވާހަކަ ރިޕޯޓުގައި އެބަ އޮތް. އެހެންވީމާ، އަޅުގަނޑުމެން ބޭނުމެއް ނުވޭ އެހެންވާކަށް. އަޅުގަނޑު އަމިއްލަ އެތި ގެނެސްގެން ސަރުކާރުގެ ހުއްދަ ދެއްވަންޏާ ދެން ސަރުކާރުގެ އެއްޗެއް ޖަހާލައިގެން ބަލައިލެވިދާނެ އިންފޮމޭޝަން. އެހެންވީމާ، އަޅުގަނޑަށް ފެންނަނީ އެ އިންފޮމޭޝަން އަޅުގަނޑުމެންނަށް ސަރކިއުލޭޓު ކޮށްލައްވަން. ހާޑް ކޮޕީ ނުދެއްވިޔަސް ސޮފްޓް ކޮޕީ ލިބޭނެ ގޮތް ހައްދަވައި ދެއްވުން.

ރިޔާސަތުން ވާހަކަދެއްެވުން:


އާދެ، މާދަމާ އަށް ހުރިހާ މަޢުލޫމާތެއް އަޅުގަނޑު ގެންނާނަން. އެހެންވީމާ، އަޅުގަނޑު ދެން މިހާ ހިސާބުން މިއަދުގެ ޖަލްސާ ނިންމާލަނީ. ގަޑިވެސް ހަމަވީ. މާދަމާ ވެސް ހެދުނު 9::30 ގައި ޖަލްސާ އޮންނާނެ. އެހެންވީމާ، މާދަމާ އަޅުގަނޑު އެޖެންޑާ ފަށާނީ އައިޓަމް ނަންބަރު 2 ން. އެއީ މާލީ ބަޔާނުގެ ކަންތައް. ދެން އެއަށްފަހުގައި 5. އެއީ ޓީ.ވީ، ރޭޑިއޯ ސަބްސިޑީގެ ކަންތައް އިނގޭތޯ. މާދަމާ 9:30 ގައި ދެން ޖަލްސާ އޮންނާނީ.  

